
1-МАВЗУ: Ижтимоий педагогика предмети. 
Боланниг сотсиумда ривожланиши

Режа:
 1. Ижтимоий педагогика фанининг мақсад ва мазмуни

 2. Ижтимоий педагогика фанининг вазифалари

 3. Боланинг сотcиумда ривожланиши.
Ўқув машғулот ининг мақсади: Ижтимоий педагогика фанига кириш ва фан олдида турган долзарб вазифалар тўғрисидаги билимларни шакллантириш. 

Ўқув фаолиятининг натижаси: Ижтимоий педагогика фанининг мақсад мазмуни фан олдида турган долзарб вазифалар изоҳлаб берилди.

Ижтимоий педагогика 

Жамият тарбияси бу ижтимоий тарбия деганидир. Иж​тимоий тарбия муаммолари билан эса ижтимоий педагогика шуғулланади. 

Ижтимоий педагогика — бу педагогик фанларнинг мухим йўналишларидан бири, унинг тадқиқот обеъкти шахс бўлиб, у аниқ манзилга эга. Яъни ижтимоий педагогиканинг объекти жамиятдаги барча шахслар эмас, балки ижтимоий хаётда адашган, одоб-ахлоқ, меёрларидан оғишган, ижтимоий педагогик ёрдамга муҳтож шахслар, шунингдек, жамият аъзоларининг онгини тарбиялашдан иборатдир. Ижтимоий педагогиканинг предмети эса — боланинг ижтимоийлашуви жараёнидир. 

Ижтимоий педагогика — бу шахсларнинг ижтимоийлашуви хамда уларга ижтимоий таълим ва ижтимоий тарбия бериш қонуниятларини ўрганувчи педагогика фанининг тармоғидир. 

Шахснинг ижтимоийлашуви эса — бу маълум жамиятга мос билимлар, қадриятлар, меёрлар, хатти-ҳаракатлартизимидан иборат ижтимоий хаётга кириша бориш жараёнидир. 
1. Ижтимоий педагогика ўқув предмети ва унинг олдида турган долзарб        вазифалар. 
Шахс тарбияси ва ривожланиши педагогика фанининг мухим муаммоси хисобланади. Ўсиб ва ривожланиб борувчи инсон тарбия объекти хисобланади. Инсоннинг ривожланиши бутун хаёти давомида давом этади. Бунда у турли ўзгаришларни жисмоний, рухий, миқдор ва сифат ўзгаришларни ўзбошидан кечиради. Инсонда бўладиган жисмоний ўзгаришларга – бўйининг ўсиши, вазнининг оғирлашиб бориши, суяк ва мушак тизимларининг ички аъзолари ва асабтизимининг ўзгариб бориши киради. Рухий ўзгаришлари эса унинг ақлий ривожига алоқадор бўлади ва инсонда рухий сифатларнинг шаклланиб бориши, унда хаёт учун зарур бўлган социал сифатларни таркиб топиши хисобланади. 

Одам боласининг ривожланиши – бу мухим жараён хисобланади. Шахснинг камол топишида ва унинг хулқига ижтимоий ва биологик омилларнинг таъсир кучи хамиша бир хил бўлавермайди. Шахснинг фазилатларини тўғри аниқлаш ва бехато бахолаш учун уни турли муносабатлар доирасида, турли вазиятларда кузатиб кўриш лозим. 

Педагогикада «шахс» тушунчаси «инсон» тушунчасидан фарқли ўлароқ, уинсоннинг ижтимоий хусусиятларини англатади. Яъни жамият аъзосининг бошқа одамлар билан муомалада бўлиши, муносабат ўрнатиш натижасида шаклланиб борадиган сифатларни билдиради. Инсон рухий хусусиятларининг ривожланиши (ақл, ирода, диққат ва хоказо), хаётда ўз ўрнини топа олиши, унинг ватан, халқнинг равнақи йўлида оғишмай, эътиқод билан хизмат қилиши, иймонли бўлиши, инсонни шахс даражасига кўтаради. Бундай сифатларнинг рўёбга чиқиши тарбияга боғлиқ бўлади. 

Демак, таълим-тарбия муассасаларидан ташқари тарбиявий таъсирлар, яъни кундалик ижтимоий воқеликларнинг шахсга кўрсатаётган таъсири, уларни ижтимоий педагогик, илмий, назарий ва амалий ўрганиш, педагогика- да шу кунга қадар етарлича эътибор берилмаган ижтимоий педагогикага заруратни вужудга келтирмоқда, Курснинг номидан хам кўриниб турганидек, ижтимоий хаётнинг турли жабхалари шахсга, айниқса ёшларга, албатта ўз таъсирини кўрсатади, Бунга мисол тариқасида қуйидаги жадвални келти​ришимиз мумкин:

Оммавий ахборот воситалари

Иқтисодиёт

Кўча-кўй, махалладаги воқеъликлар




Ота-она, ёши кичик ва катталар орасидаги муносабатлар

Ишлаб чиқариш жараёнлари

Илм-фаннинг турли сохалари

Жамият ўзининг қурилишига кўра турли хилдаги ўзаро боғланган ва ўзаро таъсир этувчи ижтимоий институтларга эга. Ижтимоий институт – инсонлар жамиятдаги хаётининг тарихан мураккаб шаклда ташкил этилганлиги ва тартибга солинганлигини ўрганади. Худди ана шулар орқали бола жамият меёрлари ва ахлоқ қоидаларини ўзлаштиради. Шундай ижтимоий институтларни ижтимоийлашган институт деб номлаш мумкин ва буларга оила, таълим, маданият ва дин кабилар киради. 

Оила – ижтимоийлашишнинг етакчи институти, бу орқали бола асосий ижтимоий билимни эгаллайди, ахлоқий мохирлик ва кўникмани олади, маълум бахо ва энг юксак мақсад қилишни ўз​лаштиради, хаётида нима керак бўлса шу жамиятдан олади.

Таълим – таълим орқали бола бу жамиятга хукмронлик қилаётганларни бахолай олади. Таълимда билим олиш жараёнида, у на​фақат ривожланади, балки жамиятдаги хаётга мослашади.

Маданият – бу шундай ижтимоий институтки, инсоният ўзи учун яратилган моддий ва маънавий бойликларни танлайдиган маскан. Болага унинг шаклланиш жараёнида адабиёт, мусиқа, расм, оммавий ахборот воситалари ва бошқаларнинг таъсири етади. 

Дин – ижтимоий институт сифатида мураккаб ижтимоий кўринишга эга. Бир бутунича тизимда алохида тасаввур, сезги, ибодат ҳаракатлари, ташкилотлар ва сиғинувчиларнинг турли хил бирлашмалари мавжуд. Доимий ахлоқий қадриятлар, ислом, христиан (яқинларга севги ва ғамхўрлик, халоллик, чидамлилик, яхшилик, мехр-мурувватлилик ва б), диний байрам ва анъаналар, диний мусиқа ва бошқалар боланинг жамиятдаги ахлоқий меёрлари таъсир этиши мумкин. 

Мазкур курс бевосита педагогика ва психология факулъ​тет​ларининг ўқув режаларига киритилган. Социология фани педагогика учун қимматли база ёки материал тайёрлаб бера олади. Аммо пе​дагоглар учун ўша жамиятдаги ходиса, жараёнлар ва муно​са​батларнинг инсон онгига, инсонларнинг маънавий хаётига, одоб-ахлоқ меёрларига бўлган таъсири мухимроқдир. Шунинг учун хам уни ижтимоий хаёт педагогикаси, жамият ва жамоа тарбияси, кун​далик хаёт тарбияси десак муболаға бўлмайди. 

Фанфаолиятнинг бир сохаси сифатида янги объектив билим ва кўникмаларни яратади. Инсоннинг ривожланиши жуда қийин ва мураккаб жараён хисобланади. Ривожланиш ҳар қандай тирик организмга, шу жумладан инсонга хам хосдир. Ривожланиш ташқи ва ички факторлар таъсири остида бўлади. 

Ташқи факторларга: Инсонни ўраб турган табиий ва ижтимоий мухит, болаларда маълум шахсий жихатларни шакллаштиришга қаратилган маққсадли йўналтирилган фаолият киради. 

Ички фак​торларга: биологик факторлар киради. Инсоннинг ривожланишига таъсир қиладиган факторлар бошқариладиган ва бош​қарилмайдиган бўлади. Боланинг ривожланиши жараёнида турли фаолиятларга дуч келади: ўйин, ўқиш, мехнат, спорт ва бошқалар, турли кишилар билан мулоқотда бўлади: ота-онаси, ака-укаси, қариндошлари, дўстлари ва бошқалар билан . 

Турли фаолиятларда турли инсонлар билан мулоқотга киришиш натижасида болада ижтимоий кўникмалар хосил бўла бошлайди. Боланинг нормал ривожланиши учун мулоқотнинг ахамияти жуда каттадир. 

Боланинг ижтимоийлашувига экологик факторлар: сув, хавонинг ифлосланиши хам таъсир кўрсатади. Бугунги кунда салбий экологик факторлар таянч аппаратининг бузилишини , шизофрения, қон касалликлари каби касалликларга олиб келмоқда, болани ижти​моийлашиш жараёнида буларнинг хаммасини хисобга олиш талаб қилинади. 

Умуман олганда, боланинг шахс сифатида ривожланиб, камол то​пишида 3 турдаги факторлар таъсир қилади: микро факторлар, мак​ро факторлар, мезо факторлар. 

Социализация – узлуксиз ва кўп қиррали жараён. Бу жараён айниқса, болалик ва ўсмирликда жадал кечади. Агар бу жараённи образли қилиб уй қурилиши деб тасаввур қилса, унда айнан бо​лаликда бутун бинога пойдевор қўйилади ва қурилади. Кейинчалик бутун умр давомида фақатгина пардозлаш ишлари олиб борилади. 

Бола социализацияси жараёни, шахс сифатида унинг шаклланиши ва ривожланиши атроф-мухит билан ўзаро таъсирда содир бўлади. 

Шахс социализациясининг макро (грекча макрос «катта»), мезо – (мекос «ўрта») ва микро (микрос «кичик») омилларини фарқ​лайдилар. 

Макро омиллар – инсон яшайдиган мамлакат, жамият, давлат хамда дунёвий планетар жараёнлар – экологик, демографик, иқтисодий, ижтимоий -сиёсий ва б. 

Мезо омиллар – этник кўрсатмаларни шакллантириш, шахснинг миллий хаёт ва этникаро муносабатларнинг у ёки бу холларини қабул қилиши, инсонларнинг ўз эпоси (халқи) тарихи ва хозирги хаёти хақида қарашлари ва фикрлари; бола яшайдиган ва ривож​ланадиган минтақавий шарт-шароитларнинг таъсири; яшайдиган жой тури (шаҳар, туманмаркази, қишлоқ); оммавий коммуникация воситалари ва б. 

Микро омиллар — яқингина маконни ва ижтимоий мухитни ташкил қиладиган оила, таълим муассасалари, тенгдошлар гурухи ва б. Мана шу яқингина мухитни, яъни бола ўсадиган мухитни сотсиумёкимикросотсиум деб аташади. 

Бола социализациясига омилларнинг таъсири чизмаси

Сотсиум (яқин мухит) – бола социолизацияси учун мухим ахамиятга эга. Бу яқин ижтимоий мухитни бола аста-секин ўзлаштиради. Бошида у (бола), асосан, оилада ривожланади, сўнг янги мухитларни ўзлаштиради – мактаб гача муассасалар, мактаб , мактабдан ташқари муассасалар, ўртоқлар давраси, дискотекалар ва х. к. Ёш ўтгансари бола томонидан ўзлаштирилган ижтимоий мухит «худуди» тобора кенгайиб боради. 

Боланинг сотсиумда ривожланишига ижтимоий мақом шахсининг таъсири жуда катта бўлади. Ижтимоий мақом туғма, орттирилган бўлади. 

Тарбия тарихан вужудга келган ижтимоий ходиса бўлиб, кейин хулқни бошқариш ва белгилаш бир-бирини талаб этадиган ва белгилайдиган таркибий қисмлар — ахлоқи онг, ахлоқий фаолият ва ахлоқий муносабатларнинг мураккаб йиғиндисидир. 

Инсон жамиятда бир вақтда бир қанча ўринларни эгаллаши мумкин. Масалан, аёлкиши ўқитувчи, рафиқа, она, қиз бўлиши мумкин. Ҳар бир тутган ўрин инсонга муайян бир талабларни қўяди ва шу билан бирга унга қандайдир хуқуқларни беради. Жамиятда инсоннинг ўзини тутиши муайян бир хуқуқ ва мажбуриятлар билан тавсифланади, социологияда бу ижтимоий мақом деб аталади. 
Баъзи бир мақомлар бизга туғилишимиздан берилади. Инсон мақоми жинси, миллати, туғилган жойи, исм-шарифи ва бошқа омиллардан келиб чиқади. Бундай мақомлар туғма ёки берилган деб аталади. Бошқалари эса инсоннинг ўзи мустақил равишда жамиятда шахсий ҳаракатларига кўра эришгани билан аниқланади. Масалан, педагог, врач, мухандис мақомини инсон керакли касбий таълим юртида ўқигани ва диплом олгани учун олади. Бу холда эришилган ёки олинган мақом хақида гап юритилади. 

Мақом инсоннинг жамиятда ўзини тутишини аниқлайди. Маълум бир вазиятларда шахс ўзини истаганича эмас, балки ўз мақомига кўра тутади. Атрофидаги инсонлар ундан бу ва зиятларда муайян интизомни кутади, яъни инсон муайян бир ролни ўйнашга мажбур. Шунинг учун, инсон мақомидан келиб чиққан кутилаётган интизом ижтимоий рол деб аталади. 

Жамиятда нафақат у (жамият) билан кутилаётган мақомлар, балки ижтимоий меёр ва қадриятларга тўғри келмайдиган мақомлар хам мавжуд. Шунинг учун ривожланиш жараёнида бола позитив ижтимоий ролни ва шу билан бирга негатив ролни хам ўзлаштириши мумкин. 

Позитивролли: оила аъзоси (ота ва она, бува ва буви, ўғил ёки қиз, ака ва сингил, невара ва б. ), жамоа аъзоси (ўқувчи, ўртоқ, дўст, етакчи ва б. ), истеъмолчи (инсонга овқат, кийим, оёқ кийим ва б. ), фуққаро ( ватанни сева ди, у билан фахрланади, ватанпарвар бўлиш), мутахассис (ўқитувчи, врач, иқтисодчи, мухандис ва б. ). 

Бола билан маълум ролда ўзини тутиш механизми унга ижтимоий муносабатларга муваффақиятли киришиб кетишни таъминлайди, Ҳар бир у учун янги бўлган ва зиятга мослашиб кетиш имкониятини беради. 

Бу индивидни ижтимоий мухит шарт-шароитига мослашиб кетиши жараёни ижтимоий мослашув деб аталади. 

Шахс ижтимоий муносабатларда хам намоён бўлади. Аниқроғи ҳар бир одамнинг мехнатга, кишиларга, жамиятга нисбатан муносабати хам турлича ифодаланади. Шахснинг ахлоқий ва фаоллик даражасига хос сифатлари хам уни бошқалардан ажратиб туради. 

Шахс хақида гапирилганда табиий холатда шундай савол туғилади. Ҳар қандай одам шахс бўла оладими, шахс бўлиши учун нималар қилиши керак. Бу саволга шундай жавоб бериш мумкин. Инсоннинг ижтимоий мавжудот сифатида шахсга айланиши учун энг аввало ижтимоий хаёт тажрибалари ва яхши тарбия керак бўлади. Ана шундай омиллар таъсири остида инсон ривожланади ва шахсга айланади. 

Педагогика сохасида тадқиқот олиб борувчи олимларнинг кўп йиллик изланиш натижалари асосида инсоннинг ривожланишига қуйидагича таъриф беришади: Оддийдан мураккабга, қуйидан юқорига, эски сифатлардан янги холатга ўтиш, янгиланиш, янгининг пайдо бўлиши ва эскининг ўлиб бориши, миқдор ўзгаришининг сифат ўзгаришга олиб келувчи мураккаб ҳаракат жараёни деб қарайдилар. Зеро, хаёт қонунларининг кўрсатишича хам ривожланишнинг асосий манбаи қарама-қаршиликлар ўртасидаги курашдан иборатдир. 

Инсоннинг муносабатлар доирасига нафақат ўзга кишилар билан алоқаси, балки табиатга, жамиятга, хаётга, мехнатта бўлган муно​сабатлари хам киради. Мана шундай муносабатлар асносида инсон ўзининг қобилиятларини, ақлини, фаросатини намоён қила бошлайди. Бу билан у, умуман бутун борлиққа бўлган муносабатини ифодалайди. Табиийки, бу фазилатлар фақат тарбиянинг махсули бўлиб хисобланади. Шунинг учун хам инсон ривожланишини , унга сингдирилган тарбиянинг натижаси деб қараш мумкин. 

Шахсни ривожлантириш вазифасини тўғри хал қилиш учун аввало унинг хулқига таъсир этувчи омилларнинг табиатини, шахснинг шахсий хусусиятини яхши ўрганмоқ лозим. Бунинг учун шахсни турли муносабатлар доирасига қўйиб кузатиш даркор. Ана шундагина шахснинг ижтимоий хулқи маънавий қиёфаси, инсоний фазилатлари рўёбга чиқади. 

«Ҳар бир инсон, деган эди Форобий — ўз табиати билан шундай тузилганки, у яшаш ва юксак етукликка эришмоқ учун кўп нарсаларга мухтож бўлади, у бир ўзи бундай нарсаларни қўлга кирита олмайди ва уларга эга бўлиш учун инсонлар жамоасига эхтиёж туғилади. Шу сабабли одам яшаш учун зарур бўлган нарсаларни бир-бирларига етказиб берувчи ва ўзаро ёрдамлашувчи кўп инсонларнинг бирлашуви орқалигина ўз табиати бўйича интилган етукликка эришуви мумкин». 

Тарбиячининг болага сингдириши лозим бўлган тарбия самарали таъсир этиши учун унинг ўсиш ва ривожланиш қонуниятларини яхши билиш, шахсий хусусиятларини хисобга олиши мухим шартлардан биридир. 

Болаларнинг шахсий фазилатлари шаклланишида қайси омил етакчи вазифасини бажаради, деган табиий савол туғилади. Демак, инсон ривожланишда биологик омилми, ижтимоий омилми ёки тарбия омилими, қайси бири етакчи рол ўйнайди, деган саволга жавоб бериш лозимдай кўринади. Бу саволга турли тарихий даврларда турлича ёндашиб, турлича жавоблар берилган. Хозирги кунда хам бу масалага турли нуқтаи назарлар билдирилмоқда. 

Фанда одамнинг шахс сифатида ривожланишига биологик ва социал омилларнинг таъсири ўртасидаги муносабатни белгилаш борасидаги мунозара кўп асрлардан бери давом этиб келмоқда. Кўп асрлик мазкур мунозара замирида икки бир-бирига қарама-қарши нуқтаи назар вужудга келган. Улардан бири одам боласининг шахс сифатида ривожланишида табиий-биологик омиллар хал қилувчи ролъ ўйнайди деса, иккинчи тоифа олимлар эса ижтимоий воқеалар тарбиянинг мухим омил эканлигини таъкидлайдилар. Биринчи гурух олимларининг фикрича, одам боласининг ривожланиши туғма имкониятларга боғлиқ бўлиб, ривожланиш эса ўсиш ва табиий туғма хусусиятларнинг миқдорий ўзгаришларидан иборат экан. Демак, болага она қорнида авлод-аждодларидан туғма ўтган хусусиятларгина ривожланади, деган тушунча келиб чиқади. Бу нуқтаи назар намоёндалари тарбиянинг ролини чеклаб, ривожланишни инкор этадилар. Бундай илмий фараз фанда биологик йўналиш деб аталади. 

Айтиш жоизки, худди шунга яқин нуқтаи-назарни фалсафада вужудга келган «префоризм» оқими намоёндаларининг фикрларида хам учратиш мумкин. Улар одам боласига она пуштидан қандай сифатлар ўтган бўлса, фақат шу сифатларгина шаклланади деб ижтимоий мухит ва тарбиянинг ролини чегаралаб қўйишади. 

Инсон шахси ва унинг хулқ-атворининг ривожланиши ҳар бир наслнинг ролини юксак бахолаган яна бир оқим «биохервизм» бўлиб, у ХХ асрнинг бошларида кенг тарқалди. 

Бу оқимнинг кўзга кўринган йирик намоёндалари Эдуард Торандайк бихевиоризм таълимотига асосланиб, одамнинг хулқ-атвори механик стимуллари организмда бевосита туғдирадиган кўплаб қилинадиган механик машқлар билан мустахкамланадиган соф ташқи реакциялардан иборатдир, дейди. Унинг фикрича, шахснинг барча хусусиятлари, шужумладан онг ва ақлий қобилият хам наслдан наслга ўтади, гўё «одамнинг кўзи, тишлари ва бармоқлари каби ақлий қобилияти хам табиатан берилгандир. Инсон «генлар батареяси» бўлиб, улар наслдан-наслга туғма ўтиб боради ва шахснинг ривожланишини хам, унинг келажагини хам шулар белгилайди», дейди. 

Американинг «прогматик»ларининг атоқли вакили Д.Дюи ва унинг назариясининг давомчиси А.Комбслар хам шахс ривожланишини биологик омил деб изохлайдилар. Улар ривожланишни фақат миқдорий ўзгаришдан иборат деб кўрсатадилар. Одам нима билан туғилган бўлса, тарбия жараёнида бу сифатлар ва хусусиятлар ўсиб боради. Тарбия ташқаридан киритилган нарса эмас, одам билан дунёга келган хусусият ва қобилиятни ўзгартиради», — дейди Д. Дюи. 

Дархақиқат, педагогика фани одам боласининг шахс сифатида ривожланиб, тараққий этиб боришини ўта мураккаб ва қарама-қарши жараён деб билади. Унинг шахс сифатида шаклланишида наслхам (биологик омил), ижтимоий мухитхам (бола яшайдиган шароит), тарбия хам, ўз холи ва ўз ўрни билан мухим ролъ ўйнайди. Бу ҳар учала омилнинг қайси бири этакчи эканлигини, педагогика фани асрлар мобайнида авлод-аждодларимиз тўплаган тажриба​ларга суянган холда илмий нуқтаи назардан исботлаб беришга ҳаракат қилади. 

Шахс маълум ижимоий тузилма махсули. Унинг мохиятини ижтимоий муносабатлар ташкил этади. У яшаётган жамиятдаги тарихий шароит, шахснинг хаётий фаолиятида содир бўладиган ижтимоий мухит унга хам ижобий, хам салбий таъсир кўрсатиши мумкин. Зеро, инсон ота-боболар тажрибасини ўрганади, шахс сифатида ривожланиб боради, ўрганган тажрибаларни такомил​лаштиради. Натижада уларни ўз фаолиятида қўллайди. Анашу яшаётган шароит ва мехнат қилаётган шароит унга бўлаётган тарбиявий таъсир ва фаолият жараёнидаги жадаллик туфайли шахсий хусусиятлар вужудга келади, демак, одам шахсининг жамиятдаги ривожланиши табиат, мухит ва инсонинг ўзи ўртасидаги мураккаб алоқа таъсири остида рўй беради, инсон уларга жадал таъсир этади ва шу йўл билан хаётини ўз табиатини ўзгартиради. 

Педагог ва психолог олимлар шахснинг ривожланишида ирсиятнинг ролига катта ахамият бериш билан бирга, мухит ва тарбиянинг ролига хам юксак бахо беришади. 

Зотан шахснинг камолга етишида ирсият ва биологик омил​ларнинг ролини инкор этиш асло мумкин эмас, лекин бу хусусиятларни болалардаги ўзгармас хусусиятлар деб тушунмаслик керак. Тарихий тараққиёт жараёнида одамнинг анатомик белгилари, ўзгаришлари авлоддан-авлодга мустахкамланиб бориши хам наслдан-наслга ўтиши мумкин. 

Айни вақтда, одам боласига хос хусусиятлар хам ирсият йўли билан ўтади, аммо бу хусусиятларнинг ривожланиши учун улар инсонлар орасида яшаши, алоқа қилиши ахамиятли эканлигини унутмаслик лозим. 

Агар болада туғма лаёқатлар бўлса-ю, лекин, уни ўстиришга ёрдам берадиган ижтимоий , оилавий ва тарбия мухити бўлмас экан, инсон бўлиб туғилишнинг хожати хам йўқдир. 

Модомики шунда экан, демак, бола ўз лаёқатига мос шароитларда ўсиб зарур фаолият билан шуғулланса, лаёқат эрта кўриниб, ривожланиши, аксинча, зарур шароит бўлмаса бор қобилият хам йўқ бўлиб кетиши мумкин. Мана шундай нуқтаи назар инсон лаёқатининг намоён бўлиши ва қобилият сифатида ривожланиши тўла-тўкис хаёт шароитига боғлиқ эканлигини кўрсатади. 

Одам боласидаги қобилият куртакларининг ривожланиши аввало ижтимоий мухитга боғлиқ экан. Яна шу нарсани хам айтиб ўтиш керакки, ижтимоий мухит қулай ва ноқулай бўлиши хам мумкин. 

Шахс ижтимоийлашувида ижтимоий мухитнинг таъсири шарқ ва ғарб олимларининг диққат марказида бўлган. Зардуштийликнинг муқаддас китоби Авестода оиланнинг согломлиги, жамият фа​ровонлиги белгиси эканлиги қайд этилган. 

Ибн Сино баркамол инсон тарбиясида ташқи (табиий ва иж​тимоий ) мухитнинг ўрни мухим ахамиятга эга эканлиги қайд этилган. 

Ахмад Яссавий инсон таълим-тарбиясида уни баркамолликка элтувчи йўлдин, иймон, эътиқодда собитлик, халоллик, поклик эканлигини таъкидлайди. Бу ижобий сифатларга «Нафсни жиловлаш» орқали эришиш мумкинлиги, бунда ижтимоий мухитнинг салмоқли ўринга эга эканлигини таъкидлайди. Маърифатпарвар олим А.Навоий «Хамса» достонида инсон ижтимоийлашувида ижтимоий мухитнинг ўрни мухимлиги таъкидланади. 

Ижтимоий шароитнинг ночорлиги мажрухларни юзага кел​тиради. Бутун авлодга зиён этказади. «Инсон—мухит—тарбия » муаммосида у нафақат мухитнинг инсонга таъсирини, балки инсонни мухитга таъсирини хам кўради. 

Роберт Оуэннинг илмий ишларида инсоннинг мухитга боғлиқ​лиги тахлил қилинади, Унинг таъкидлашича, инсон мухит махбуси хисобланиб, ўзининг ёқимсиз хулқи учун айбдор эмас, балки мухитнинг ўзи айбдор. Тўғри тарбия орқали ижобий фазилатларга эга шахсларни тарбиялаш ва шутариқа жамиятни ўзгартириш мумкин. 

Рус инқилобий демократларидан В. Г. Белинский, фақатгина ижтимои адолатли жамиятда муносиб фуққаро, идеални тарбиялашга эришиш мумкин, деб хисоблаган. Н. П. Огоревхам, фақат ижтимоий адолатли жамиятдагина инсонда иқтидор ва қобилиятни ривож​лантириш мумкинлигини таъкидлаган. 

Н. Г. Черншевский: «Жохил ёки ярамас бўлиб она қорнидан туғилмайдилар. Улар маънавий –ахлоқий тарбия етишмаслиги ёки ярамас бўлиш ёхуд очдан ўлиш—иккисидан бирини танлашнинг қўрқинчли зарурияти самарасидир», деб ёзган эди. Бу фикрлар халқ ижтимоий шароитининг яхшиланиши унинг ахлоқий яхшиланишига таъсир қилиши мумкинлигини исботлайди. 

«Истиқболли ва истиқболсиз одамларни хаётнинг ўзи, унинг умумий тузуми пайдо қилади», — деб ёзган эди Н. А. Добролюбов. «Тарбияда обрўнинг ахамияти» мақоласида у, тарбиячи тарбия-ланувчини хурмат қилиши лозимлиги, эзгулик ва адолатта мойилларига мувофиқ ҳаракат қилишни сингдиришлигини, айтган эди. 

Ижтимоий фалсафага оид мулохазалар якунида шуни қайд қилиш лозимки, у топистлар ижтимоий адолатли жамиятни қандай қуриш масаласи билан бир қаторда бу жамиятда таълим-тарбияни ташкил этиш лойихаларини хам тузганлар. Улар талқинининг асоси — мухит инсон тарбиясида бирламчи омил эканлигидан иборат эди. 

Тўғри, ҳар ким ўзича ижтимоий адолатли жамият қандай йўналишда қурилиши лозимлигини таклиф қилади. А. И. Герцен Россияни болта олишга чорласа, Ш. Фуръе ва Р. Оуэн фаланстер, ўзига хос кооперативлар ташкил қилиб, инсонни қайта тарбиялашгача қирганлар. 1847 йилда Петурбург губерниясида М. В. Буташевич-Петрашевский фаланстер қуради. Фуръекатталар учун фаланстер инқирозга учрагач, жамиятни ўзгартириш учун болалар фаланстери очиш лозим ва унда авлод тарбияланади, деган хулосага келди. 

Бутун жахонга маълум ва машхур Ўрта Осиёнинг буюк аллома​лари оналаридан бири табиб, бири шоир, бири мухандис, бири файласуф бўлиб туғилмаган, балки, уларнинг яшаб турган даври, ижтимоий мухити қолаверса, оила мухити уларни мана шундай инсонлар бўлиб этишишларида асосий туртки бўлган, улар яшаб турган хаётнинг маъноси, идеал воқелик, ахлоқий хақиқат бурч ва борлиқ, ахлоқий хаётда объективлик ва субъективликнинг ўзаро муносабати, билиш ва қадрқиммат-сингари ахлоқий сифатларнинг ўта шаклланганлиги хам бу каби инсонларни етишиб чиқишида асосий туртки бўлади. Ўша даврда инсон​парварлик ғоялари қадр-қиммати инсонийлик янги ва юксак босқичга кўтарилган эди. Шунинг учун хам Мирзо Бедил тарбияда инсон қадр-қимматининг буюклиги хақида гапириб шундай дейди: — «Хазрати инсоннннг хурмат-эхтиромга сазовор эканлигини тан олмаган ҳар ким малъундир». 

Дархақикат Имом Ал-Бухорий, Форобий, Ахмад Яссавий, Юсуф Хос Ҳожиб, Сўфи Оллоёр, Абу Райхон Беруний, Абу Али ибн Сино, Умар Ҳайём, Саъдий Шерозий, Абдурахмон Жомий, Мирзо Улуғбек, Алишер Навоий, Захириддин Мухаммад Бобур, Мирзо Бедил, Ахмад Дониш ва бошқа кўпгина мутафаккирларнинг таълим-тарбия ва маърифат хақидаги Ғояларидан кенг фойдаланиш ва уларнинг дидактик қарашларини педагогика фанининг риволанишида методик асос қилиб олиш баркамол авлодни тарбиялашда мухим омил бўлиб хисобланади. 

Индивиднинг сотсиумга кириши мураккаб жараён хисобланади. Бир томондан, индивидга жамиятлар аъзоси сифатида фаолият кўрсатиш имконини берадиган муайян қадриятлар тизимини (нормалар, намуналар, билимлар, тасаввурларни) ўзлаштириб олишни ўзичига олса, иккинчи томондан, шахснинг ўз ижтимоий тажрибасини орттириши ва ўзини фаол қарор топтиришини ўз ичига олади. 

Ҳар бир инсонинг шахси таълим, ижтимоий мухит таъсирида шаклланади. Натижада у ижтимоий жихатдан ахамиятли бўлган вазифаларни бажаради, ижтимоий ролни ўзлаштириб олади, ўз қизиқиши, қобилиятини ижодий мулохаза қилиб кўради, жамиятнинг бошқа аъзолари билан мустақил муносабатга киришади ва шутариқа шахснинг ижтимоийлашуви юз беради. 

Шахснинг ижтимоийлашувини ифодаловчи мухим кўрсат​кичлардан бири унинг ижтимоий фаоллиги ва ҳаракатчанлигидир. 

Ижтимоий фаоллик – бу шахснинг жамият ишларида онгли иштироки, уларнинг боришига маълум даражада таъсир ўтказа олмасада, уни ўзгартириш, уларнинг боришига маълум даражада таъсир имконияти тушинилади. 

Шундай қонуният мавжуд: инсон бўлиб туғилади, шахс бўлиб шаклланади. 
«Шахс» тушунчаси

Шахс—ижтимоий ходиса. У вақт билан чамбарчас боғлиқ ва инсонда тарихан нима бор бўлса, шуларни аксеттиради. 

Шахс фазилатлари—туғма қобилият эмас, у мерос бўлиб қолмайди, лекин ижтимоий –маданий тараққиёт натижасида юзага келади. 

Ҳаётда ўз нуқтаи назарига эга, бунга ўзи устида кўп ишлаган, ижтимоий ходиса ва мулоқотни англаган одамлар шахс деб эътироф этилади. 

Шахс шаклланиши — жамияда инсон ўз ўрнини топиш жа​раёнидир. Шахс ўз-ўзини шакллантириш, назорат қилиш ва бахолашга қодир саналади. 

Шахс бўлиш—фаол хаётий позицияга эга бўлиш демакдир. У хақда шундай дейиш мумкин: «Шунда тўхтайман, бошқачаси бўлиши мумкин эмас». Шахс бўлиш—ички зарурият натижасида юзага келувчи танловни амалга ошириш, қабул қилинган қарор оқибатини бахолаш, улар учун ўзи ва жамият олдида жавоб беришдир. Шахс бўлиш — ўзини ва бошқаларни муттасил такомиллаштириш, ўз ахлоқини, хатти-ҳаракатларини бошқариш учун зарур усул ва воситаларга эга бўлиш, уларни ўзига бўйсундириш демакдир. Шахс бўлиш — танлов эркинлигига эгалик ва бутун умруни мухофаза қилишдир. 

Шахснинг характерли қирралари

Шахс мажбурий ижтимоий фазилатлар тўплашга эга. Булар: индививдуаллик, онглилик, масъулият, Ҳарактер ва темперамент, фаоллик ва маққсадга интилувчанлик, ўз-ўзини назорат ва тахлил қилиш, йўналганлик ва ирода. 

Индивидуаллик — муайян инсоннинг мукаммал фазилатлари хисобланади. 

Онглилик — хатти-ҳаракат ва фаолият натижаларини масъулият билан олдиндан кўра олиш қобилияти. 

Темпераментлик — инсоннинг психологик индивидуал қо​билияти. Бу индивиднинг психик фаолиятининг нерв-динамик хусусиятлари жихатидан тавсифидир. Темперамент хиссий жараён, хусусан бола ёшида намоён бўлади. Ёш ўтиши билан хиссиёт ва интеллектуал фаолиятинсон ҳарактерини белгилайди. 

Ҳарактер темперамент ижтимоийлашуви натижасида шаклланиб, мураккаб психик хосила сифатида кўпсонли шахс хусусиятларидан иборат. Ҳарактер инсоннинг ўзига ва жамиятга муносабатида намоён бўлади. У фақат бир одамга хос тушунча. Масалан, қатъият, сезгирлик, жасурлик, хушмуомалалик муайян инсон учун хос. Уларнинг қайсидир бири эхтакчи бўлиб, қолганларини ўзига бўйсундириши мумкин. 

Фаоллик — инсонни ўраб турган олам билан ўзаро ҳаракати омилидир. Инсонда ички ва ташқи фаоллик мавжуд. Ички фаоллик — инсон ўзини шакллантирувчи ишини амалга оширади. Ташқи фаолликда — ўзи учун қизиқарли бўлмаган ишни бажаради. 

Маққсадга интилувчанлик бу инсондаги — кўзланган маққсадга эришиш қобилияти хисобланади. 

Йўналганлик — дунёқараш, рухиехтиёж ва ишда намоён бўлувчи инсон хатти-ҳаракатлари тенденцияси. 

Ирода — инсонда машаққат, тўсиқ, маққсад йўлидаги қийин-чиликларни енгиб ўтишга қодирлигида намоён бўлувчи хислат. 

Шахс ривожланиши. Бу фазилатларнинг Ҳар бири бир хил ахамият ва қийматга эга. Инсон ривожланиши — давомий мураккаб жараён натижаси бўлиб, унинг боришида инсон биологик, психик ва ижтимоий хусу​сиятларини ўзгартириб боради. Бу ўзлашмалар таълим-тарбия таъсирида шахс шаклланиши жараёнида содир бўлади. Тарбия шахс ривожланишига хал қилувчи таъсир кўрсатади. 

У инсонни индивидуал жамият мавжудоти сифатида шакл​ланишини белгилайди. Масалан, Мауглини шахс деб бўлмайди, у нутқ қобилияти, мулоқот, инсонга хос фазилатлардан махрум. Олимлар бу жараённи номаълум деб хисоблайди. Рус олимларидан П. П. Блонский, Л. С. Ви​готский, Г. С. Костюк, С. Л. Рубинштейн, А. Р. Луриялар бу жараён устида ишолиб бормоқдалар. 

«Нима учун одамлар турли даражадаги мукаммалликка эриша​дилар» деган саволга «бу ички табиий кучлар ва ташқи ижтимоий шароитнинг ўзаро Ҳаракатига боғлиқ» деб жавоб бериш мумкин. Ички бу — инсоннинг физиологик ва психологик белгилари, ташқи таъсир эса мухит саналади. 

Чақалоқ муайян иқтидор ва қобилиятга лаёқатли холда туғилади, лекин уни қайдаражада такомиллашуви табиат ва мухитга боғлиқ. 

Муҳит — бу жахондаги глобал воқеалар, ходисалар, иқтисодий ходисалар, стихиялар, жамият ва бола яшаётган мамлакатдаги ходисалардир. Бу диний таъсир, кўча, тенгдошлар, мактаб , клуб, номактаб муассасалар таъсиридир. 

«Миллий истиқлол ғоясини шакллантиришда ташкилий-услубий ёндошувлар» номли илмий-методик қўлланма мухитни назарда тутувчи таълим хусусида фикр юритилиб: «мухитлар мазмуни, хусусиятлари ва шакллари жихатидан хилма-хил эканлиги таъкидланади»1. 

Мазкур қўлланмада ташкил этилишига кўра мухим турлари қуйидагича фарқланади:

1. Табиий ва сунъий таълим берувчи мухит. 

2. Предметли ва ахборот-динамик мухит. 

3. Ўйинли, машқ қилдирувчи ва шакллантирувчи мухит. 

4. Шакллантирувчи ахборот-динамик мухит шахс ижтимоий​лашувида унинг ёш ва ўзига хос хусусиятлари эътиборга олинган холда зарурий мухитни ташкил этилиши ижобий натижа беради. 

Мухит таъсирида инсон жисмонан, рухан, маънан ва ақлан ўзгаради. Ривожланиш жараёнида бола шахсга айланади. Унинг организми ва психикаси мухит, оила ва тенгдошлар таъсирида ўзгаради. 

Меросийлик ва ривожланиш. Шахс такомили учта омилга боғлиқ: меросийлик, мухит ва тарбия. Меросийлик — бу инсоннинг жисмоний, биологик хусусияти, унинг организми ирсий белгиларидир. Териранги, кўз, сочшакли, танатузилиши, асабтизими ва фикрлаш хусусиятлари. 

Инсон иқтидори ва қобилияти хам меросдан меросга ўтади. Улар шахс шаклланишида мукаммаллашуви бу бошқа масала бўлиб, у турмуш шароити ва тарбияга боғлиқдир. Лекин биологик фарқ инсонларда туғилгандан мавжуд бўлади. 

Олимлар орасида туғма қобилиятнинг интеллектуал фаолиятга таъсири, инсон рухий фазилатлари меросийлиги хақидаги мунозара давом этмоқда. Айрим олимларнинг таъкидлашича, ахлоқий фазилатлар биологик шартланган ва шафқатсизлик, икки юз​ламачилик, ёлғон табиатан берилади. Шунингдек, инсон ўз тарихи давомида жуда кам ўзгарганди деб хисоблайдилар. 

Тиббиёт ходимлари меросий психик номутаносиблик, ал​коголикларнинг фарзандлари ақли ноқислиги уларнинг шахсида интеллектуал ривожланишга таъсир қилинишини эътироф қилганлар. Лекин биологик нотенглик инсонларда туғилгандан мавжуд бўлади. 

Айнан ақлий ва англаш фаолияти давомида, жамоат, спорт, бадиий, техник, малакавий, геденик (хузурбахш) фаолият жараёнида шахс шаклланади. Фаолиятнинг махсус кўриниши мулоқотдир. Асосийси, шунчаки фаолият эмас, балки фаол фаолиятдир. Ижтимоий педагог шахс шаклланишига таъсир этувчи бошланғич маълумотларни хисобга олиши мухима хамиятга эга. 
Инсон бўлиб туғилди, лекин инсон бўла олмади. 
Хозирги кунда инсон цивилизацияси тарихида қайд этилган бир қанча далиллар бор. Рим асосчилари Ромул ва Рем бўри онаси билан эмизилган эди (шундай деб афсонада гап юритилади), маугли бўрилар тўдасида тарбияланган эди. Инсон болаларини бўрилар билан боқилганининг 15 холи, айиқлар – 5 холи, маймунлар – 10 холи, леопард – 1 холи, қўй – 1 холи маълум. 

Мухит ва меросийлик шахс шаклланишига тенг таъсир қилувчи омил сифатида эътироф қилинади. 

Инсон боласи, агар ижтимоий –инсоний мухитдан четда бўлса, унда ирсий белгиларнинг айрим биологик кўринишлари сақланиб қолиши, лекин инсоний фикр, фаолият, хатти-Ҳаракатнинг бўлмаслиги 1920 йилда Ҳиндистонлик доктор Рано Сингх томонидан кузатилган. Калъкуттанинг жануби-ғарбидаги шаҳарча яқинидаги бўри уясидан топиб олинган Камола, Амалаларнинг тақдирлари бунга ёрқин далилдир. Демак, шахс шаклланишида асосий омиллардан бири бўлган мухит масаласига ижтимоий педагог жиддий эътибор қаратиши талаб этилади. Шу билан бирга боланинг шахс сифатида шаклланишида унинг оиладаги ахволи, қарин​дошлари, махалласи жамики ижтимоий институтларнинг таъсири ўрганилади. 

Бола учун мухит нима? Болага  оила, кўча, мактаб , махалла ва телевизор таъсир ўтказади. 

Кўча—кам бўлмаган ахамиятга моликомил. Ота-она ва ўқи​тувчиларда «кўча» сўзи асабни қўзғайди. вахоланки, бир кунда бола кўчада бир неча соат ўтказади, холос. Кўчада бола теварак-оламни англайди. У яшаётган жой унинг дунё қарашини белгилайди. Замонавий таълим тизими ўсмирни мехнат хаётига тортилишини ортга суради. Агар ХХасрнинг 20-йилларида 16 ёшли болалар ишлаган бўлса, хозир улар тенги болалар ўқимоқда. Ижтимоий тарбия эса кўчада орттирилади. Бу ерда кенг мулоқот доираси бор. Ўсмир ўзини эътироф этади. Ўз етакчиси, илхомчиси мавжуд бўлади. Зиддият кўчада пайдо бўлиб, ўша ерда унга бархам берилади. Ўсмирлар катталардан мустақиллик мақомини тортиб олади. Уларга дакки-дашномлар ёқмайди. Бу ерда ҳарактер шаклланади. 

Шахс шаклланишида боланинг ўзини намоён қилиш, тарбиялаш, мустақил таълимолиш, таъсирланиш қобилиятини хисобга олиш мухим. Таъсирланиш—шахснинг ўзини ривож​лантириш манбаи. 

«Агар хамкорлик ва масъулият хисси жамият ва шахс бир бутунлигини таъминловчи шахс асосини ташкил қилса, инсоннинг эзгуликдан таъсирланиши унинг шахсини мукаммалаштиради». 

Ижтимоий таълим ва тарбиятизимидан ўтган Ҳар бир одам – шахс сифатида шаклланади. 

Ижтимоий вазифаларни бажариш лаёқатига эга бўлган, ўзининг қизиқиши, қобилиятини ижодий намойиш эта оладиган, жамиятнинг бошқа аъзолари билан мустақил муносабатга кириша оладиган одам шахс сифатида ижтимоий мавқейга эришади. 

Ижтимоийлашувининг самарадорлигини (одамнинг ижтимоий жараёнларга тўла-тўкис қўшилганлигини) билдирувчи энг мухим кўрсаткич ижтимоий фаоллик ва ҳаракатчанликдир. 

Ижтимоий фаоллик – шахснинг ижтимоий жараёнларда онгли равишда қатнашиши, уларга таъсир кўрсатиш имкониятининг мавжудлигидир. Тоталитар тузум шароитида ижтимоий тизимнинг Ҳар қандай жойида одам ижтимоий жараёнларга таъсир кўрсата олмас, уларни ўзгартириш йўлида ижтимоий фаоллик кўрсатолмас эди. Бу хол одамнинг жамиятдаги ўз ўрнини белгилаб олиши жараёнига, кўпинча унинг реал истаклари ва интелектуал қобилиятларига боғлиқ бўлмаслилигига олиб борар эди. Бинобарин, шахснинг социал роли унинг ижтимоий жараёнлар, хамда уларни ўзгартириш имкониятлари хақидаги тасаввурларига адекват эмас эди. Жамият хаёти марказлаштирилган бир шароитда шахснинг ижтимоий Ҳаракат​чанлиги хам, яъни жамиятдаги ўз мавқеини истаклари ва қобилиятларига мувофиқ ўзгартириш имконияти жуда кам эди. Одамнинг хаётдаги ўз ўрни хақидаги тасаввури билан реал мавқеи ўртасида фарқ бўлган бир шароитда ижтимоий мақомни шахсий талаблар, қобилиятлар ва истаклар асосида қуради. 

 Ўзбекистонда ижтимоий педагогика фани ривожланишининг ўзига хосхусусиятлари. 

Ижтимоий педагогика фанининг илк куртаклари Европа ва Осиёда ёзилган. Бу фан асосан 820-829 йиллардан бошлаб ривожланган. Хозирда ижтимоий педагогика фан сифатида ўқув режасига киритилиб, педагогика олийгохларининг педагогика , психология, дефектология йўналишларида ўқитиб келинмоқда. 

Ҳар бир фан аниқ бир хақиқатдан «ўсиб чиқади», унинг аксини ифодалайди. Илмий билимлар амалий фаолиятида нузилган холда ривожлана олмайди. Айнан амалиёт исталган фаннинг манбаи хисобланади. Бошқа томондан, барча амалий фаолият хам агар илм-фан ютуқларига асосланган бўлса, янада самарали бўлади. Ижтимоий педагогика фан сифатида хам, амалий фаолият мухити сифатида хам фарқлайди, аслида улар бир-бири билан ўзаро боғлиқ. Ижтимоий педагогикадаги амалий фаолият — бу ижтимоий педагогиканинг аниқ бир бола ёки болалар гурухи билан олиб борадиган ишидир. 

 Ўзбекистонда ижтимоий педагогика фанининг ривожланиши ўзига хос хусусиятга эга бўлиб, унинг ривожланиши қадимги даврларга бориб тақалади. Эрамиздан аввалги ВИИ-ВИ  асрлар Ўрта Осиё худудида жахон динлари орасида энг қадимги дин Зардуштийлик хукмронлик қилди. Зардуштийлик инсониятга катта таъсир қилди, яъни инсонни биринчи ўринга олиб чиқди. Зардуштийларнинг муқаддас китоби «Авесто» ни ўз даврининг ўзига хос қомуси асари деб хисоблаш мумкин. Зардушт динида ахлоқий меёрлар асоси (ахлоқий мезонлар) олтин учликка таянган эди. Бу нодир ёдгорлик айниқса ижтимоий –педагогик масалаларни тарихий нуқтаи назардан ёритганлиги билан алохида ахамият касб этади. «Авесто»да жамият бир бутун ижтимоий тузум сифатида тасвирланади. Бунда давлат муассасалари билан бирга жамоат ташкилотлари бахамжихат фаолият кўрсатишлари кераклиги таъкидланади. Ижтимоий хаётда жамиятни бошқариш масаласи алохида ахамият касб этади. Жамиятни бошқариш учун Илохий Низом ва Одил Низом зарурлиги айтилиб, давлат махкамалари ва жамият ташкилотларидаги барча йўналишлар шу Низомлар доирасида фаолият кўрсатишлари керак бўлади. Илохий Низом талаблари «Авесто»нинг «Вендидод» ва «Хот» қисмларида баён этилган. Илохий Низомга кўра одам фаолиятининг барча йўналишлари эзгулик рухи билан суғорилган бўлиши шарт. Подшох ва вазирлар мухим, давлат ахамиятига молик ишлар билан банд бўлганлар. Махаллий ўз-ўзини бошқариш махкамалари самарали ишлаши учун унга ёрдам берганлар, аммо уларнинг ички ишларига худа-бехудага аралашмаганлар. Бу хол махаллий махкамалар ва «эркаклар уйлари» каби (хозирги чойхоналар) жамоат муассасалари масъулиятини оширишга имкон туғдирган. Ҳар бир одамнинг феъл-атвори, хатти-Ҳаракати, бутун фаолияти жамоатчилик назорати остида бўлиб, уларнинг мусбат ва манфий жихатларини белгилашнинг аниқ мезонлари бўлган. 

«Авесто»да инсон яхши фикрларга эга бўлиши, фақат яхши сўзларни сўзлаши ва савобли ишлар қилиши лозим деб ёзилган («хулқ-атвор», 1). 

«Авесто»нинг катта қисми бўлган « Ясналарда инсон камолини кўрсатувчи ахлоқ-одоб мезони ана шу учликда хумата (гумата) – яхши фикр, хукта (гукта) – яхши сўз ва хварша (гваршта) – яхши ишларда ифодаланади. «Мен яхши фикр, яхши сўз, яхши ишга шоншавқат бахш этаман. Мен яхшиликдан иборат қонунга шоншавқат бахш этаман» («ясна», 14), дейилади. 

Атроф-мухит тозалиги ва жамоат жойлари покизалигини махсус кишилар назорат қилиб борганлар. Кимда ким тозалик ва озодаликка риоя қилмасалар, уларни аввало тартибга чақирилган, қилган ишлари учун жавобгарликка тортилган. Дарахтнинг бир шохини синдирган хам, нопок кўзани ховузга солган хам 25 қамчи калтак билан жазоланган. 

Эр-хотиннинг бир-бири билан келиша олмаслиги, келиннинг қайнонага ёқмаслиги, фитна, бўхтон, чақимчилик туфайли оилаларнинг бузилиб кетишига жамоатчилик сира йўл қўймаган. Зинокорлик қаттиқ қораланган. Зинокор 14 та ариққа кўприк солиб бериш билан ўз гунохларини ювиши мумкин бўлган. Ҳар бир соғлом инсон диний талаб ва Низомни бекаму-кўст бажариш билан бирга ижтимоий фойдали мехнат билан шуғулланиши шарт бўлган. Гунох иш қилганлар жамоатчилик нафрати йўли билан жазоланган. «Авесто»да шу каби кўплаб ижтимоий педагогик муаммолар ўз ифодасини топган. 

«Авесто» тадқиқотчиси А. О. Маковелъский инсон фикри, сўзлари ва ишларига икки қарама-қарши куч: Воху Мана («Эзгуфикр») ва Апо Мана («Ёвузфикр») таъсир кўрсатади, дейди. Барча фикрлар, сўзлар ва ишлар ичида аслида эзгулик ва ёвузлик ётади. «Яхшификр» деганда илохий-қонун рухидаги кишисига мехрибон бўлиш, мухтожларга кўмаклашишга , ёвузликка қарши курашишга тайёр туриш, кишиларни бахт-саодати учун ҳаракат қилиш, ахиллик ва дўстлик, тотувликда яшашга интилиш рухидаги ниятлар ва фикрлар мусаффолиги тушунилган. Инсон ўз фикри хаёлида бошқаларга хасад қилмаслиги лозим. Яхши ниятли киши дарғазаб бўлмайди ва бошқа жихатларга берилмайди. Чунки бундай холатда инсон яхши ниятни йўқотади, бурч ва адолат хақида унутади ва ножўя ҳаракатлар қилади. Зардуштийлик олтин учликка таянган ахлоқий меёрлар: ЯХШИ ФИКР, ЯХШИ СЎЗ, ЯХШИ ИШ дан иборатдир. 

Қадимги даврларданоқ шундай инсоний хислатлар қадрланган. 

Авесто таълимотида инсон билимларга эга бўлиши (яъни касб-хунарга эга бўлиши), адолатли бўлиши (яъни, инсоний бўлиши), ахлоқий хусусиятларга эга бўлиши, яъни мехрибон, камтарин, жасур, чиройли нутқга эга, ватанпарвар кучли ирода билим сохиби бўлиши зарур эди. 

Хулоса қилиб айтганда, «Авесто» да инсоннинг баркамол бўлиб етишишида унинг сўзи, фикри, иши бир бўлишлигига катта эътибор қаратилган. Бу ахлоқий учлик энг қадимги даврлардан бошлаб ундан кейинги яратилган барча маърифий асарларга асос бўлиб хизмат қилиб келмоқда.

2- мавзу: Девиант хулқ – ижтимоий-педагогик муаммо сифатида

Режа

1. Девиация ва унинг турлари.  

2. Девиант хулқ-атвор профилактикаси.

3. “Реабилитация”, “Ижтимоий-педагогик реабилитация” тушунчалари.

4. Девиант хулқ-атворли ўсмирлар учун реабилитацион дастурлар.


Девиация ва унинг турлари.  Одатда девиациялар ўспиринлик даврида юзага келади. Ўспиринлик даври ёшлик даврлари ичида энг мураккабидир. Уни ўтиш даври ҳам деб аташади, чунки бу давр мобайнида болаликдан йигитликка ўтиш рўй беради ва бу жараён ўсмир ривожланишининг барча жиҳатлари-анотомик-физиологик тузилиши, ақлий, ахлоқий ривожланишида ўз таъсирини кўрсатади.


Ўсмирлик даврида ўсмир ҳаёти ва фаолиятида жиддий ўзгаришлар рўй беради, бу эса ўз навбатида руҳиятнинг қайта шаклланишига, тенгдошлари билан муносабатларнинг янги шакллари пайдо бўлишига олиб келади. Ўсмирнинг ижтимоий мақоми ўзгаради. Унга нисбатан катталар томонидан янада жиддийроқ талаблар қўйила бошлайди.


Жамиятда қабул қилинган қоидалар, хулқ-атвор нормаларидан четга чиққан ўсмирларни қийин ўсмир ёки қийин тарбияланадиган ўсмир дейишади. Қийин тарбияланиш деганда педагогик таъсирга қаршилик кўрсатиш тушунилади. Ўсмирнинг қийин тарбияланиши, у томонидан қабул қилинган норма ва қоидаларга амал қилинмаслигини фанда девиация ҳодисаси орқали ўрганилади.


Девиация (оғиш) ҳам инсонга, ҳам уни ўраб турган оламга хос бўлган ўзгарувчанлик ҳодисасининг жиҳатларидан бири ҳисобланади.  Ижтимоий соҳада ўзгарувчанлик ҳодисасининг жиҳатларидан бири ҳисобланади.  Ижтимоий соҳада ўзгарувчанлик фаолиятга боғлиқ ва инсоннинг атрофдагилар билан ўзаро муносабатини акс эттирадиган хулқ-атворида ўз ифодасини топади. Аввал айтиб ўтганимиздек, хулқ-атвор норма ва четга чиққан бўлади.


Ўсмирнинг нормал хулқ-атвори унинг билан ижтимоийлашуви ривожланиши эҳтиёжларига мос тушувчи микросотсиум ўзаро муносабати. Агар болани атрофдагилари ўсмирнинг у ёки бу хусусиятларига ўз вақтида эътибор қаратишса, унинг хулқ-атвори доимо нормал бўлади.


Бундан келиб чиқадики, меъёрдан четга чиққан хулқ-атворни жамият ривожи ва цивилизациясини бола шахсиятининг хусусиятларини инобатга олмаслик оқибатида бузилишига  олиб келувчи боланинг жамият билан муносабати сифатида тушунсак бўлади. 


Афтидан четга чиқувчи хулқ-атвор  ижтимоий дезадаптация кўринишларидан бири ҳисобланади. Болалар ва ўсмирлар дезадаптацияси ҳақида гапирганда бу жараёнга гирифтор бўлган болалар тоифаларини аниқлаб олиш лозим:

- мактабга қатнамайдиган мактаб ёшидаги болалар;

- етим болалар;

ижтимоий етимлар, болалар уйларида жойлар етишмаслиги сабабли улар ойлаб ўз навбатларини ота-оналик ҳуқуқидан маҳрум этилган ота-оналари билан яшаган ҳолда кутишади. Шу билан бирга улар тузук овқатланишмайди, жисмоний, руҳий, жинсий қийноқларга дучор бўлишади;

- гиёҳванд ва токсин моддалар истеъмол қилувчи болалар;

- жинсий интизомсиз болалар;

ғайриқонуний ҳатти-ҳаракатлар содир этган болалар. Расмий маълумотларга кўра уларнинг сони катталарга қараганда икки ҳисса тез ошмоқда.


Девиация девиант, деликвент ва жиноий хулқ-атвордан иборат.


Девиант хулқ-атвор – микро  ижтимоий муносабатлар (оилавий, мактабдаги муносабатлар) ва кичик  ижтимоий гуруҳларга хос бўлган  ижтимоий нормалар ва хулқ-атвор қоидаларини бузиш билан боғлиқ меъёрдан оғувчи хулқ-атвор турларидан биридир. Бу хулқ-атворни ғайриинтизомий деб атасак ҳам бўлади. Девиант хулқ-атворнинг ёрқин намоён бўлишига намойиш, агрессия, чақирув, ўқишдан қочиш ва дайдилик, боалар ва ўсмирларнинг ароқхўрлик, гиёҳвандлик ва у билан боғлиқ асоциал ҳаракатлар, жинсий характердаги асоциал ҳатти-ҳаракатлар, ўзига суиқасд қилишга уринишларни мисол қилиб келтирсак бўлади. 


Деликвент хулқ-атвор девиантдан фарқли равишда болалар ва ўсмирларнинг такрорланиб турувчи асоциал ҳатти-ҳаракатлар сифатида характерланади. Бу ҳаракатлар ҳуқуқий нормаларни бузувчи, бироқ ижтимоий хавф даражасига кўра жиноий жавобгарликни келтириб чиқармайдиган муайян ҳаракатлар мажмуасига айланади.


Деликвент хулқ-атворнинг қуйидаги турлари мавжуд:

агрессив хулқ-атвор, бунга ҳақоратлаш, садистик ҳаракатлар, ўт қўйиш кабилар киради;

ғаразли хулқ-атвор: кичик ўғриликлар, таъмагирлик, автоуловларни олиб қочиш ва моддий даромад олиш мақсадидаги бошқа мулкий тажовузлар;

гиёҳванд моддаларни етиштириш ва тарқатиш. 


Деликвент хулқ-атвор нафақат ташқи жиҳатдан, балки ички-шахсий хулқ-атворда ҳам намоён бўлади. Яъни бунда ўсмирда ички тартибга солиш тизимини назорат қилишни сусайишига олиб келувчи қадриятларнинг ўзгариши рўй беради.


Жиноий ҳатти-ҳаракат жиноий жавобгарликка тортишга, маълум ёшга етганда жиноий иш қўзғашга сабаб бўлувчи ва жиноят кодексининг муайян моддаларида назарда тутилган ғайриҳуқуқий ҳатти-ҳаракатлар ҳисобланади.


Девиациянинг салбий турлари  ижтимоий потология ҳисобланади. Буларга ароқхўрлик, токсикомания, гиёҳвандлик, фоҳишабозлик, ўз жонига қасд қилиш, ҳуқуқбузарлик ва жиноятчиликни киритсак бўлади. Улар тизимни барбод этишади, унинг асосларига путур етказишади ва анчагина зарар келтиришади.

Ўсмирларнинг девиант хулқ-атвори сабаблари. Меъёрдан четга чиқувчи хулқ-атвор мураккаб табиатга эга бўлиб, турли хил омиллар билан изоҳланади. Вояга етмаганларнинг девиант хулқ-атворини келтириб чиқарувчи омиллар қуйидагилардир:

1. Биологик омиллар бола организмида унинг ижтимоий адаптациясини қийинлаштирувчи физиологик ёки анатомик хусусиятларнинг борлигида ўз ифодасини топади. Уларга қуйидагилар киради:

- ирсий хусусиятлар;

- ақлий ривожланишнинг бузилиши, эшитиш ва кўришнинг сусайиши, асаб тизимининг зарарланиши ва бошқалар;

- организмга психофизиологик зўр бериш, низоли ҳолатлар, атроф-муҳитнинг кимёвий таркиби, турли соматик, аллергик, токсик касалланишларга олиб келувчи, яъни қувват манбалари билан боғлиқ бўлган психофизиологик хусусиятлар.

2. Психологик омиллар. Буларга болада психопаталогия ёки характерининг актсеткациясининг борлиги киради. Бу меъёрдан четга чиқишлар асаб касалликлари, психопатия, невростения ва болада ғайриадеквант реакцияларни пайдо қилувчи бошқа омилларда намоён бўлади.


Ёрқин намоён бўлган психопатияга (тентаклик) эга болалар психиатрлар ёрдамига муҳтожлар.


Руҳий меъёрнинг энг кескин варианти ҳисобланмиш акцентуацияга эга болалар психологик таъсирлар учун ниҳоятда қалтис ҳисобланадилар ва ижтимоий-тиббий реабилитацияга эҳтиёж сезадилар.


Бола ривожланишининг ҳар бир даврида шахсият ва характернинг баъзи руҳий ҳислатлари шаклланади.  Ўсмирда руҳият ривожланишининг икки босқичи кузатилади: ёки у яшайдиган ижтимоий муҳитдан безиб қолади, ёки кўникиб кетади. Агар оилада бола ота-онаси томонидан етарли меҳр ҳис қилмаса унда бу ҳолатда унинг ҳимоя воситаси вазифасини бегоналашув бажаради. Бу бегоналашув асабий реакциялар, атрофдагилар билна муносабатларнинг бузилиши, эмоционал совуқлик, психик ривожланишнинг тўхтаб қолиши, турли руҳий паталогиларда намоён бўлади.


Ўсмирларга хос бўлга рад этиш, қарши чиқиш каби ҳислатлар одатда бир-бирига эмоционал боғлиқ бўлган оилавий муносабатларнинг оқибати ҳисобланади. 


Ўсмир ахлоқий қадриятлари тизимининг шаклланмаганлиги ҳолатида унинг қизиқишлари ғаразли характер касб эта бошлайди. Бунақа ўсмирларга инфантилизм, кўнгилочар ҳикоялар хосдир.

3. Ижтимоий-педагогик омиллар мактаб, оила ва ижтимоий тарбия нуқсонларида намоён бўлиб, унинг асосида ёшлик чоғида салбий тажриба тўпланишлиги билан боланинг эрта ижтимоийлашувидаги оғишларга олиб келувчи ёш, жинсий ва индивидуал хусусиятлар ётади. Бунақа болалар авваламбор мактабда ёмон тайёрланишган бўлишади, уй вазифаларига масъулиятсизлик билан қарашади, мактаб баҳоларига бефарқликларини билдиришади. Бу эса уларнинг ўқув дезадаптациясидан далолат беради.

Мактаб ўқувчисининг дезадаптацияси ўз ривожланишида қуйидаги босқичлардан ўтади:

ўқув декомпенсацияси – бола  бир ёки бир нечта фанларни ўзлаштиришида қайинчиликлра пайдо бўлиши билан характерланадиган ҳолат;

мактаб дезадаптацияси – ўқиш жараёнидаги қийинчиликлар билан бир қаторда ўқитувчилар, синфдошлар билан низолашишда намоён бўладиган, хулқ-атвор бузилиши билан характерланадиган бола ҳолати;

ижтимоий дезадаптация – бу  ҳолатда ўқишга, мактаб жамоасига қизиқиш батамом сўнади, гиёҳвандлик, спиртли ичимликларга қизиқиш кучаяди;

бўш вақтни ўтказиш муҳитининг криминаллашуви.


Боланинг психоижтимоий ривожидаги меъёрдан чиқишнинг яна бир муҳим омили нохуш оила ҳисобланади. Вояга етмаган болаларда асоциал хулқ-атворни шаклланишига олиб келадиган оилавий муносабатлар турларини ажратиб кўрсатиш ҳам муҳим аҳамиятга эга. Улар:

ўзида бир томондан бола хоҳишларига эрк бериш, бошқа томондан эса болани низоли вазиятларга ундашни ёки оилада икки ахлоқ-оила учун юриш-туриш қоидалари, жамият учун умуман бошқа қоидаларни мужассам этган тариявий муносабатлар тури;

тўлиқсиз оилада, болалар ва ота-оналарнинг узоқ муддат айри яшашлари шароитида тарбиявий таъсирларнинг беқарор тури;

спиртли ичимликлар, гиёҳванд моддалар истеъмоли, ғайриахлоқий ҳаёт тарзи, ота-оналарнинг жиноий хулқ-атвори билан боғлиқ а ижтимоий муносабатлар тури.


Шафқатсиз муомала (ҳақорат) деб болага ғамхўрлик қилувчи ёки унга васийлик қилувчилар томонидан унга зарар келтирувчи ҳаракатларга айтилади. 


Боланинг руҳий-ижтимоий ривожланишига оила ва унинг таъсирини таҳлил қилиш шуни кўрсатадики, аксарият болаларда ижтимоийлашув шартлари бузилади. Уларнинг бир қисми девиация ҳолатига олиб борувчи турли жисмоний ва руҳий хавфлар остида яшашади, бошқалари эса жиноий фаолиятларга аралашиб қолишган.


4. Ижтимоий-иқтисодий омиллар  ижтимоий тенгсизлик, жамиятнинг бойлар ва камбағалларга синфлашиши, аҳоли кўп қисмининг камбағаллашиб кетиши, ишсизлик, инфляция, даромад олиш усулларининг чеклаб қўйилишидан иборат. 


5. Ахлоқий омиллар бир томондан замонавий жамиятнинг паст ахлоқий даражасида, қадриятларнинг йўқолиб кетишида намоён бўлса, бошқа томондан эса жамиятнинг девиант хулқ-атворнинг намоён бўлишига бефарқ қарашида ўз аксини топади.

Девиант хулқ-атворли болалар билан ижтимоий-педагогик  амалиёт юритиш.   Ўсмирлар девиант хулқ-атворининг профилактикаси. Ўсмирлик ёшида девиация намоён бўлишининг тинимисиз ошиб бориши ижтимоий педагог олдида бу ўсмирлар билан ишлашнинг янги усуллари, технологияларини излаш ва уларга тадбиқ этиш вазифасини қўяди. Илмий назарий ва амалиётда икки асосий технология-профилактика ва реабилитация кенг тарқалган.


Профилактика – ўсмирлар  хулқ-атворида ижтимоий нормалардан оғишнинг турли шаклларини келтириб чиқарувчи асосий сабаб ва шароитларни бартараф этишга қаратилга ижтимоий, тиббий, ташкилий, тарбиявий ва давлат тадбирларининг мажмуасидир. У асосан болани ўраб турувчи муҳитга боғлиқ бўлади. 

Профилактика чора-тадбирларини амалга ошираётганда ижтимоий педагог қуйидаги қоидаларга суянади:

1. Ижтимоий-маданий нормани ўзлаштириш шахс ижтимоийлашуви жараёнида амалга ошади. Қадриятлар, ғоялар ва бошқа рамқий тизимлар мажмуасини ўзлаштирмай инсон жамиятнинг тўла қонли аъзоси сифатида фаолият юрита олмайди.

2. Ижтимоий маданий норманинг мухолифи болаларнинг ижтимоий маданий ва педагогик қаровсизлиги бўлиб, у нафақат бола ривожининг ғайринормал аломати, балки унинг зиммасига аномал ижтимоий ҳолатларни юклатишнинг натижаси сифатида қаралади. 

3. Болалар қаровсизлигининг профилактикаси нафақат мавҳум ижтимоий маданий нормадан, балки муайян шароитда яшашга мажбур бўлган боладан келиб чиқиши лозим.

4.  Бола реабилитацияси фаолият субъекти, ижтимоий субъект ва шахс даражасида амалга оширилиши керак.

“Профилактика” атамаси ўзи нохуш оқибатларни келтириб чиқарувчи сабабларни бартараф этиш маъносини билдиради. 

Ижтимоий оғишлар турли сабаб ва ҳолатлардан келиб чиқишини инобатга олсак, профилактик чора-тадбирларнинг бир нечта турларини ажратса бўлади:

- нейтраллаштирувчи;

- ўрнини тўлдирувчи;

- ижтимоий оғишларга сабаб бўлувчи ҳолатларни юзага келишидан огоҳлантирувчи;  

- бу ҳолатларни бартараф этувчи;

- ўтказиладиган профилактика ишларини назорат қилувчи.

 Ижтимоий педагогнинг ўсмирлар билан профилактика ишлари олиб боришига бир нечта ёндашувлар мавжуд:

 Информацион ёндашув-вояга етмаган шахслар уларга давлат ва жамият томонидан ахлоқий нормаларни бажаришга тақдим этилган ҳуқуқ ва мажбуриятлардан хабардор қилинадилар.

 Ижтимоий профилактик ёндашув. Бунда асосий мақсад негатив ҳодисаларни аниқлаш, бартараф этиш ва нейтраллаштиришдир. Бу ёндашувнинг моҳияти давлат, жамият, муайян ижтимоий педагогик муассаса, ижтимоий педагог томонидан девиант хулқ-атворни келтириб чиқарувчи сабабларни бартараф этишга қаратилган ижтимоий-иқтисодий, ижтимоий-сиёсий, ташкилий, ҳуқуқий ва тарбиявий чора тадбирларни ўтказишдан иборат.

Тиббий-биологик ёндашувнинг моҳияти эса ижтимоий нормалардан эҳтимолий оғишларни турли руҳий аномалиялар билан азият чекувчи шахсларга нисбатан давлат профилактик характердаги чоралар воситасида олдини олиш ҳисобланади.

 Ижтимоий педагогик ёндашув девиант хулқ-атворга эга ўсмирнинг ижобий хислатларини тиклашда намоён бўлади.  

Девиант хулқ-атворга эга болаларнинг ижтимоий-педагогик реабилитацияси. Ижтимоий педагогнинг дезадаптация бўлган ўсмирлар билан ишлашининг бошқа бир технологияси уларнинг реабилитацияси ҳисобланади. Реабилитация кенг турдаги вазифалар, элементар кўникмалардан тортиб инсоннинг жамиятда тўлиқ интеграциялашувигача бўлган масалаларни ҳал қилишга қаратилган чора-тадбирлар тизими сифатида қаралиши мумкин.

            Реабилитация объектлари қуйидагилар:


1. Ижтимоий ва педагогик қаровсиз болалар.

 
Таваккал гуруҳидаги болаларнинг энг тарқалган тоифаси бўлиб, уларнинг қийин тарбияланиши руҳий педагогик сабаблар билан изоҳланади. Қаровсизликнинг асосий белгилари деб етакчилик фаолиятидаги камчиликлар, хулқ-атворда четга оғиш, ижтимоий адаптация қийинчиликларини айтсак бўлади. Бу болалар ва ўсмирлар фаолиятнинг тўла қонли субъекти бўлмаганликлар учун уларга асосий ёрдамни педагог, психолог ва ота-оналар кўрсатишлари мумкин.


2. Вояга етмаган ҳуқуқбузарлар, етим болалар, хулқ-атворида четга оғиш бўлган ўсмирлар.


Бу тоифага аввламбор ижтимоий адаптацияда, ижтимоий ролларни эгаллашда ёрдам кўрсатиш лозим.


Реабилитациянинг асосий субъекти ижтимоий педагог бўлиб, у юқорида санаб ўтилга функцияларни бажара олиши, ўсмирлар ва болаларга психологик ёрдам кўрсата олиши лозим.


3. Психосоматик ва нерв-психологик соғлиги бузилган ва функционал оғишларга эга болалар:

- сурункали соматик касалликлар,

- функционал бузилишлар,

- асаб-руҳий ҳасталиклар,

- ақлий қолоқлик,

- ногиронлик.

Бу тоифа болалар авваламбор тиббий ва руҳий реабилитацияга эҳтиёж сезадилар. Унинг субъектлари шифокорлар ва психологлар бўлиб, улар шунингдек педагог ва ижтимоий ишчилар билан ҳамкорликда комплекс реабилитацияни ҳам ўтказишлари мумкин.


Реабилитацион ёрдам характери:

кечиккан ёрдамдан профилактик ёрдамга ўтиш,

жазоловчи ёрдамдан аёвчи ёрдамга ўтиш,

тасодифий ёрдамдан кафолатланган ва комплекс ёрдамга ўтиш,

аноним ёрдамдан шахсий ёрдамга ўтиш.

Адаптациядан фарқли ўлароқ реабилитация тикланиш, фаоллаштириш сифатида тушунилади. Реабилитация жараёнида ўрнини тўлдирувчи механизм мавжуд нуқсонни енгиб ўтиш учун қўлланади, адаптация жараёнида эса у мавжуд нуқсонга кўникиш мақсадида қўлланади.

Демак, реабилитация бу болани жамиятдаги фаол ҳаётга ва ижтимоий фойдали меҳнатга қайтариш мақсадидаги чора-тадбирлар тизимидир.

Реабилитациянинг бир қанча турлари мавжуд: тиббий, психологик, педагогик, ижтимоий-иқтисодий, касбий, маиший.

Тиббий реабилитация бола организмининг у ёки бу йўқотилган функциясини ўрнини тўлдириш ёки тўлиқ ва қисман тиклашга қаратилган бўлади.

Руҳий реабилитация ўсмирнинг руҳий соҳасига қаратилган бўлиб, унинг мақсади девиант хулқ-атворли бола онгида унинг ҳеч кимга керакмаслиги ҳақидаги тасаввурни енгиб ўтишдир.

Касбий реабилитация ўсмирни бирор-бир касбга ўргатиш, у учун енгиллаштирилган шароитли ва қисқартирилган иш кунига эга иш жойларини қидиришдан иборат.

Маиший реабилитация ўсмир учун нормал яшаш шароитларини яратишга қаратилади.

Ижтимоий-иқтисодий реабилитация деганда эса ўсмир ҳуқуқ ва манфаатларини ҳимоя қилиш, унга тегишли бўлган моддий мулклар, тўловлар билан таъминлашга қаратилган чора-тадбирлар тушунилади.

Ижтимоий-педагогик реабилитация – бола  ҳаётий фаолиятида муҳим аҳамиятга эга шахсий хислатларни, унинг жамият интеграциясига ёрдам берувчи фаол ҳаётий позициясини шакллантириш, ижобий ролларни, жамиятда юриш-туриш қоидаларини ўзлаштириши, керакли маълумот олишга қаратилган тарбиявий характердаги чора-тадбирлардир.

Ижтимоий-педагогик реабилитация муассасаларининг  асосий вазифаларига қуйидагилар киради: 

- болалар ва ўсмирларни назоратсизликларини олдини олиш;

- вояга етмаганларнинг ижтимоий дезадаптациясиларининг сабаблари ва манбаларини аниқлаш;

- касбий, ўқув, ижтимоий-маданий, соғломлаштириш ва бошқа компонентлардан ташкил топган болалар ва реабилитациясининг индивидуал дастурларини амалга ошишини таъминлаш;

- уй шароитларида реабилитацион чора-тадбирларнинг узлуксизлигини таъминлаш учун дезадаптация бўлган болалар оилалари билан ҳамкорлик қилиш ва тавсиялар тайёрлаш;

- назоратсиз болалар ва ўсмирларнинг (18 ёшгача) нормал маиший шароитларда вақтинчалик яшашини таъминлаш (шу жумладан, уларга бепул овқат тарқатиш, тиббий хизматлар, ижтимоий ёрдам кўрсатиш ва б.);

- оилада инқирозли вазиятни бартараф этиш ва боланинг ўз оиласига қайтиб келиши учун руҳий, психокоррекцион ва бошқа ёрдам кўрсатиш;

- вояга етмаганларнинг кейинги тақдирини ҳал қилишда иштирок этиш;

- бошқа муассасалар билан ҳамкорликда болаларнинг кейинги тарбиясининг янада оптимал шаклларини ишлаб чиқиш ва амалга ошириш.

Бу вазифалар кўлами муассасалар фаолиятини кадрлар билан таъминланиши ва муайян шароитларга боғлиқ равишда ўзгариб туриши мумкин.

Муассасалар қуйидаги вояга етмаган шахсларга хизмат кўрсатилади:

 - ижтимоий реабилитация, шошилинч  ижтимоий психокоррекцион ва тиббий-психологик ёрдамга муҳтожларга;

- ота-оналари, тенгдошлари, педагоглар ва бошқалар билан мулоқотда қийинчиликларга дучор бўлаётганларга

- турли сабабларга кўра депривацияга майли борларга;

- нохуш оилаларда истиқомат қилувчиларга;

-етим болалар ва ота-онаси қарамоғисиз қолган болалар учун (муассасада яшашга рози бўлмаганларга).



Девиант хулқ-атворли ўсмирларнинг ижтимоий педагогик реабилитацияси реабилитацион марказ деб номланувчи ихтисослашган муассасаларда амалга оширилади. Бу муассасаларнинг вазифалари:

- назоратсизлик, дайдилик профилактикаси;

- ота-онаси айби билан ёки экстримал вазият туфайли қийин ҳаётий ҳолатга тушиб қолган болаларга тиббий-психологик ёрдам;

- ижобий ижтимоий хулқ-атвор, атрофдагилар билан муомула қилиш кўникмаларини шакллантириш;

- ота-онаси қарамоғисиз қолган болаларга нисбатан васийлик функцияларини бажариш;

- шахснинг инқирозли руҳий ҳолатларини бартараф этишга ёрдам берувчи руҳий ва педагогик қўллаб-қувватланиш;

- оилага қайтиб келишга рухсат;

- нормал ривожланиш, таълим олиш имконияти билан таъминлаш;

- ишга жолаштирилишига ғамхўрлик қилишдан иборат.

Бу муассасаларда ижтимоий педагогик реабилитация уч асосий босқичдан иборат: ташхис қилиш реабилитацион дастурни яратиш ва амалга ошириш, боланинг реабилитациядан кейинги ҳимояси.

Ташхис қилиш вояга етмаган шахсга эмоционал соҳаси ривожланиши, шахсий хислатлар, ижтимоий роллар, касбий қизиқишларнинг шаклланганлик даражасини аниқлашга қаратилган ижтимоий педагогик тадқиқотлар ўтказишни кўзда тутади.

Реабилитацион дастур ҳар бир бола учун индивидуал тузилиб, фаолиятнинг асосий элементлари-мақсади, вазифаси, шакллари, воситалари, босқичларини ўзида мужассам этади. Реабилитация дастурининг  асосий мақсади шахснинг ахлоқий қадриятларини шакллантириш ва тўғрилаш, болаларга муомала кўникмаларини  шакллантиришга ёрдам кўрсатиш.

Реабилитациядан кейинги ҳимоя болаларга реабилитация марказидан чиққанидан сўнг оила, дўстлар, мактаб жамоаси билан уйғун муносабатларни тиклашга ёрдам беради.

Қийин тарбияланадиган болаларнинг реабилитация жараёнида тарбия муассасалари катта аҳамиятга эга. 

Таълим муассасининг реабилитацион хизмати умумий ёндашув асосида функционал мажбуриятлар ва касбий ваколатлар доирасида ўзаро муносабатга киришувчи ва бола ҳамда унинг муносабатларини уйғунлаштиришга қаратилган ўзаро боғлиқ чора-тадбирлар тизимини амалга оширувчи мутахассислар гуруҳи ва педагогик жамоадир. Мактаб реабилитацияси (тиббий-психологик-педагогик) реабилитация хизмати модели муассаса спецификасини ҳам инобатга олади.

Бу реабилитация хизматининг асосий вазифалари қуйидагилар:

- болалар ва ўсмирлар ривожланишидаги ўзгаришлар сабабларини аниқлаш;

- уларни бартараф этиш воситаларини қидириш;

- таълим-тарбия, яшаш шароитларини оптималлаштириш;

- нормал шахс ривожланишига ёрдам берувчи педагогик жараённи ташкил қилиш;

- таваккал гуруҳи болалари ва ўсмирларини ўз вақтида аниқлаш;

- ўсмирларнинг руҳий инқирозини енгиб ўтиш;

- махсус реабилитацион дастурларни амалга ошириш орқали муҳтожларга ҳар томонлама ёрдам кўрсатиш.

Реабилитациянинг асосий тамойиллари:

-минтақавий хусусиятларни, минтақадаги ижтимоий-маданий ва иқтисодий ҳолатни инобатга олиш;

-шериклик; 

-реабилитацион чора-тадбирларнинг кенг қамровлилиги;

-кетма-кетлик;

-индивидуал, инсоний ёндашув.


Минтақавий ижтимоий-маданий ва иқтисодий вазиятни билиш тамойили болалар контингентлари, муассасалар структурасини билишни тақозо этади.


Шериклик тамойили ( ижтимоий педагог, шифокор, психолог-бола) барча психологик-педагогик ва реабилитацион чора-тадбирларни бола шахси орқали амалга оширилишидан иборат. 


Кенг қамровлилик тамойили  реабилитацион дастурни амалга оширишдаги турли чора-тадбирлар комелксини кўзда тутади. Реабилитациянинг қуйидаги босқичлари мавжуд: оилавий, ижтимоий ва таълим ва б.


Кетма-кетлик тамойили бир реабилитацион чора-тадбирдан бошқасига аста-секин ўтишни кўзда тутади.


Индивидуал-инсоний ёндашув бола ривожланишининг нафақат актуал балкишунга яқин ҳудудларини ҳам инобатга олиш лозимлигини кўзда тутади. 

Таълим муассасасининг реабилитацион тизими асосан психологик-педагогик характерга эга, яъни унинг мазмуни ва шакллари асосий мактаб ходимларининг зиммасида бўлади. Авваламбор у болаларни ўз мақомларида (муомаланинг тўлақонли аъзоси сифатида) ва муомала лаёқатига эга (етакчи ўқув фаолиятиниг субъекти) сифатида тикланишларига қаратилган. У болалар, ўсмирлар ва уларнинг ижтимоий атроф-муҳити билан иш олиб боришига боғлиқ. Педагоглар шуғулланувчи нуқсонлар ва меъёрдан четга оғишлар сабаблари асосон психологик-педагогик характерга эга бўлиб, керакли воситалар ёрдамида тўғри йўлга солинадилар.

Таълим муассасаларида ижтимоий педагогик реабилитация қаровсиз болалар ва ўсмирларга нисбатан оилавий ва мактаб репрессияларини олдини олишга, низоли вазиятларни ҳал қилишга, шунингдек,   уларни ўқув фаолиятининг субъекти сифатида тиклашга қаратилади.

Реабилитацион ижтимоий педагогик технологиялар. Девиант хулқ-атворга эга ўсмирлар билан ишлашнинг реабилитация дастурларини тузишда қуйидагилар инобатга олинади:

1. Вояга етмаган боланинг ижобий хислатларига суяниш. Ижтимоий педагог девиант хулқ-атворга эга болани қоралай олмайди. У учун муваффақият вазиятини яратиш орқали унинг хулқ-атворида ижобий хислатларни топиш керак ва ижтимоий педагог фаолиятини шунга мувофиқ ташкил қилиш лозим.

2. Ҳаётий интилишларни шакллантириш. Одатда мактабдаги сурункали муваффақиятсизликлардан сўнг ўсмирлар умидсизликка тушишади, ўз кучларига ишонч йўқолади. Бундай ўсмир учун кейинги касбий ўз-ўзини англаб олиш муҳим бўлиб, бу ҳолатда ижтимоий педагогнинг психолог билан ҳамкорликдаги фаолияти унинг келажакдаги касбий ўз-ўзини англаб олиш муҳими бўлиб бу ҳолатда ижтимоий педагогнинг психолог билан ҳамкорликдаги фаолияти унинг келажакдаги касбини аниқлашга қаратилади. 

3. Унинг  кейинги касбий тақдири билан боғлиқ фаолиятдан ташқари девиант хулқ-атворли болани у учун аҳамиятли бўлган ижтимоий фаолиятга жалб қилиш ҳам лозимдир. Бу мураккаб вазифа ҳисобланади, чунки одатда бу ҳолатда нафақат у ёки бу фаолият турига нисбатан ўзгаришни, балки болалар жамоаси билан ҳам муносабатларнинг нормаллашувини талаб қилади. Амалиётнинг гувоҳлик беришича, қийин  тарбияланадиган болаларда бошқа ўқувчиларга қараганда бўш вақти  тўрт марта зиёддир.

4. Ўсмир билан ўзаро муносабатларга ҳурмат билан қараш. Дезадаптация бўлган болаларда яхши муомаланинг йўқлиги сабабли ҳар қандай тарбиявий таъсир вояга етмаган бола томонидан қаттиқ қаршиликка дуч келади. Бундай болалар билан иш олиб боришда ижтимоий педагогдан сабр-матонат талаб қилинади.

Реабилитацион ижтимоий педагогик фаолият жараёнида мутахассис қуйидаги вазифаларни бажаради:

-дезадаптация бошлангунга қадар ўсмирда бўлган ижобий ҳислатларни тиклаш;

-ўсмирда у ёки ижтимоий фойдали фаолиятга киришиш орқали салбий ҳислатларини тўғрилаш, интилишни шакллантириш, ўсмирнинг ўз-ўзини белгилаб олишдаги эҳтиёжини фаоллаштириш;

-ўсмир фаолиятининг ижобий мотивациясини фаоллаштириш.

                                          Саволлар:

1. Девиант хулқ-атворга  эга ўсмирлар билан ишлашнинг асосий технологияларини санаб ўтинг.

2. Девиант хулқ-атвор профилактикасида ахборот, ижтимоий-профилактик, тиббий-биологик ва ижтимоий-педагогик ёндашувларнинг хусусиятлари нимадан иборат.

3. “Реабилитация”, “Ижтимоий-педагогик реабилитация” тушунчаларига таъриф беринг.

4. Девиант хулқ-атворли ўсмирлар учун реабилитацион дастурларнинг асосий таркибий қисмларига таъриф беринг.
3- мавзу: Оила билан олиб бориладиган ижтимоий-педагогик фаолият. Васийлик ва ҳомийлик.

1.Ижтимоий педагогик нуқтаи назардан оила турлари
2.Ҳозирги оила типлари, оила демографияси

3.Оиланинг ижтимоийлаштирувчи функциялари

4.Ижтимоий муҳит тарбия микроомили сифатида 

Ижтимоий педагогик нуқтаи назардан оила турлари. Ҳар бир инсон ҳаётида оила алоҳида ўрин эгаллайди.  Оилада  бола  вояга  етади,  ўз  ҳаётининг  илк  йилларидан бошлаб  у  инсоний  муносабатлар  меёрларини  ўзлаштиради,  яхшилик ва  ёмонликнинг  фарқига  боради.  Вояга  етгач,  болалар  оилада  ўз  ота-онасининг оиласида кўрганларини такрорлайдилар.  

Оила  жамиятнинг  ижтимоий  бўғини сифатида қаралади.  Оиланинг ҳолати давлатнинг ҳолатини белгилайди. Оилада ота-она ва фарзандлар маънавий ришталар билан боғланади. Жамиятнинг маънавий маданият даражаси  оиладаги  маънавий  маданият  даражаси  билан  белгиланади. 

Оиланинг  иқтисодий  аҳволи  давлатнинг  иқтисодий  аҳволига  боғлиқ бўлади.  

Оила  ижтимоий  функцияни  амалга  оширар  экан,  шахсни  унинг маданий,  ижтимоий  ва  маънавий  даражасига  қараб  шакллантиради. 

Оиладаги шароитлар, кундалик ҳаёт хусусиятлари, оиланинг кўпайиши – буларнинг барчаси давлатнинг ижтимоий сиёсати билан белгиланади.  

Оилада  ижтимоийлашув  оила  таркибига  боғлиқ  бўлади.  Бугунги кунда  бувалар  ва  бувилар  яшайдиган  катта  оилалар  сони  камайиб Оила – бу никоҳга ёки қон-қариндошлик алоқаларига (она ва болалар)  асосланган  кичик  гуруҳ  бўлиб,  унинг  аъзолари кундалик  ҳаёт,  ўзаро  маънавий  масъулият  ва  ўзаро  ёрдам ришталари воситасида бир-бири билан боғланади.  

Оилада  шахснинг  ижтимоийлашуви  оиладаги муносабатларга,  ота-онанинг  обрўсига  ва  улар  оиланинг  бошқа аъзоларига  ўз  ҳукмини  ўтказа  олишига  боғлиқдир.  Оиланинг  ҳозирги ҳолатига  жамиятда  юз  бераётган  барча  ўзгаришлар:  билимлар, технологияларнинг  янгиланиши,  ахборот  айирбошлаш  жараёнлари таъсир кўрсатади.  

    “Оила  –  ижтимоий  институт”  деган  классик  таъриф  оилани никоҳдаги кишилар бирлашмаси сифатида тавсифлайди. Никоҳ – эркак ва аёл ўртасидаги  муносабатларнинг  тарихан  ўзгарувчи  ижтимоий шакли. Никоҳ оила қуриш, фарзанд кўриш ва уни тарбиялаш мақсадида эр-хотинлик,  қариндошлик  ҳуқуқлари  ва  бурчларини  белгилайди.  Аёл ва эркак никоҳга кираётганида никоҳ шартномаси тузилади ва у қонун доирасида  эр-хотиннинг  мулкий  муносабатларини  тартибга  солади. 

Никоҳга кириш учун икки тарафнинг розилиги талаб этилади.       Республикамизда  мавжуд  никоҳ  институтининг  хусусиятлари қуйидагиларда намоён бўлади: 

-  ҳар  бир  фуқаро  фақат  бир  аёлга  уйланиши  ёки  бир  эркакка турмушга чиқиши мумкин; 

-  никоҳдан  чиқиш  эркинлиги  давлат  томонидан  назорат қилинади; 

-  ота-она болаларни тарбиялашга мажбур; 

-  оила  аъзоларига  моддий  ва  маънавий  мадад  кўрсатиш мажбурияти; 

-  оналик ва болалик давлат томонидан муҳофаза қилинади. 

     Оиладаги  ўзаро  муносабатлар  оила  мавжудлигининг  омилларидан бири  ҳисобланади.  Оиладаги  ўзаро  муносабатлар  мулоқот анъаналарига,  иқтисодий  ва  ижтимоий  ҳолатга,  оиланинг  жамиятга қарамлигига,  хўжалик  юритишда  эр-хотиннинг  иштирокига,  оила типига  (кўп болали, боласиз), қариндошчилик  хусусиятига боғлиқдир.

Оиланинг  ривожланиши  бир  неча  босқичдан  ўтади.  Биринчи  босқич  – оила қуриш, бунда ёш эр-хотин кўпинча катта оиладан ажралиб чиқади. 

Иккинчи босқич – бола туғилиши, бунда оила икки авлод вакилларидан таркиб  топади.  Учинчи  босқич  –  уч  авлод  вакилларидан  иборат  оила, яъни  вояга  етган  фарзандлар  оила  қурадилар.  Тўртинчи  босқич  – болалар алоҳида оилаларда қўним топгач, ота-она пенцияга чиқади. Бу даврда  оиладаги  бирдамлик  мустаҳкамланади.  Бешинчи  босқич  –  оила аъзолари  ҳақида  ғамхўрлик  даври,  чунки  улар  ёрдамга  муҳтож бўладилар.  Ғамхўрлик  мажбурияти  ўрта  авлод  вакиллари  зиммасига тушади.  Кекса  ёки  касал  ота-она  ҳақида  ғамхўрлик  қилиш  –  оила мазкур босқичининг бош вазифаси. Бу ерда кўпроқ стресслар юз беради ва  муносабатларда  кескинлик  юзага  келади.  Катта  авлод  вакиллари ўлиши билан  оиладаги роллар ўзгаради, етакчи роллар кейинги авлод вакилларига  ўтади.  Ижтимоий  ходимнинг  вазифаси  –  авлодларнинг ҳамжиҳатлиги ва бирдамлигига эътиборни қаратиш.  

Оила  коллективизми  тушунчаси  мавжуд  бўлиб,  у  оиладаги муносабатларга боғлиқ бўлади. Бу ерда эр-хотиннинг рақобати мавжуд бўлмайди, оиланинг ҳар бир аъзоси бир-бирига ғамхўрлик қилади ва ўз масъулиятини ҳис этади, болалар катталарга ёрдам берадилар, бюджет муаммолари  баҳамжиҳат  ҳал  қилинади.  Бундай  оилани  яратиш оиланинг  катта  аъзолари  таъсири  билан  белгиланади,  яъни  болалар оиладаги  анъналарга  ва  муносабатлар  меёрларига  риоя  этадилар. 

Оиладаги  муносабатларга  ота-онанинг  ишлаб  чиқаришдаги  ютуқлари, уларнинг ижтимоий ҳаётдаги роли ва мақоми таъсир кўрсатади.  

Ҳозирги  оила  типлари,  оила  демографияси.  Оила  – ижтимоийлашувнинг  муҳим  институти.  Унинг  сифати  бир  қатор кўрсаткичлар билан белгиланади. Булар:  

-  демографик кўрсаткич – оиланинг таркибий тузилиши; 

-  ижтимоий-маданий  кўрсаткич  –  оила  аъзоларининг маълумот даражаси; 

-  ижтимоий-иқтисодий  кўрсаткич  –  оила  аъзоларининг мулкий ҳолати ва уйдан ташқарида бандлиги; 

-  техник-гигиеник  кўрсаткич  –  яшаш  шароитлари,  турар жойнинг жиҳозланганлик даражаси.  

Ҳозирги  оила  ўтган  йиллар  оиласидан  иқтисодий  функцияси билангина  эмас,  балки  эмоционал-психологик  функцияларнинг ўзгаргани билан ҳам ажралиб туради.  

Ҳозирги  шароитларда  эр,  хотин  ва  болалардан,  яъни  уч-тўрт аъзодан  иборат  нуклеар  оила  айниқса  кенг  тарқалган.  Бундай  оилада болаларга  таълим ва  тарбия бериш функцияларини аксарият ҳолларда мактаб ва мактабгача тарбия муассасалари ўз зиммасига олади. Бундай оилада оила аъзоларининг роллари ўзгаради, чунки аёлларнинг ишлаб чиқаришда бандлиги ўсган.       

 Тўлиқ  бўлмаган  оила  –  фақат  она  ёки  фақат  отадан  иборат  оила. 

Сўнгги  йилларда  бундай  оилалар  сони  кўпайиб  бораётир.  Бундай оилада  кўпинча  она,  баъзан  –  ота  фарзандларни  тарбиялайди.  Мазкур оила  –  эр-хотиннинг  никоҳдан  чиқиши,  улардан  бирининг  узоқ  вақт йўқлиги  ёки  ўлими,  шунингдек  никоҳсиз  бола  туғилиши  натижаси. 

Бундай  оилалар  ижтимоий  педагогнинг  алоҳида  эътиборини  талаб қилади. Улар давлат мададига муҳтож бўлади. Никоҳсиз бола туғилиши натижасида  пайдо  бўлган  оила  оғир  моддий  қийинчиликлардан ташқари  ўзига  жамиятнинг  салбий  муносабатини  ҳам  ҳис  қилади. 

Отанинг  йўқлиги  болаларга  ҳар  хил  таъсир  кўрсатади.  Баъзан  бундай оилада  онанинг  кучли  муҳаббати  салбий  рол  ўйнайди.  Бола туғилганида, у фарзандини уни қуршаган муҳитдан ажратишга ҳаракат қилади.  Бундай  оилада  ота  болани  тарбиялашда  кўпинча  иштирок этмайди, баъзан бола тарбиясига отанинг аралашувини онанинг ўзи рад этади.  

     Такрорий  никоҳдаги  оила  –  бу  ота-онали  оила  бўлиб,  унда  умумий никоҳдан туғилган фарзандлар билан бир қаторда аввалги никоҳлардан туғилган  болалар  ҳам  бўлишлари  мумкин.  Баъзан  улар  бирга,  баъзан эса  фақат  эр  ёки  хотиннинг  болалари  билан  яшайдилар.  Бундай оилаларда  ўгай  она  ёки  ўгай  отанинг  болалар  билан  муносабатлари, уларнинг ўзаро тил топиши муаммолари қайд этилади. Ушбу оилаларда биринчи никоҳ хатоларини такрорламасликка интилиш кузатилади, шу боис эр-хотин анча аҳил яшайди.  

       Бундай  оила  билан  ишлаш  учун  психологик,  клиник,  таълим  ва ижтимоий дастурлар талаб этилади. Бундай оилаларда янги ҳаётга, ҳар бир  оила  аъзосининг  янги  муносабатларига  мослашиш  жараёни кетаётганини  ёдда  сақлаш  муҳимдир.  Бу  жараён  ўрта  ҳисобда  уч  йил давом  этади.  Оилада  ролларнинг  тақсимланишига,  ҳар  бир  оила аъзосининг  ва  умуман  оиланинг  муаммоларига  эътиборни  қаратиш Ёш  оила  –  болали  ёки  боласиз  эр-хотин,  биринчи никоҳ,  оила  қурилганига  5  йилдан  ошмаган,  эр-хотиннинг  ёши  –  30  ёшгача.  Сўнгги  йилларда  бундай оилалар  сони  кўпайиб  бормоқда,  эр-хотиннинг  ўртача ёши эса ташкил этади. 

Эр-хотин  билан  ишлаш  жараёнида  ижтимоий  ходим  вақт, пулларнинг  тақсимланиши,  асранди  болалар  билан  муносабатларга эътиборни қаратади. Асранди болалар алоҳида эътиборни талаб қилиши боис,  улар  билан  алоҳида  тарбия  дастурини  амалга  ошириш  талаб этилади.   

Оиланинг  ижтимоийлаштирувчи  функциялари.  Оиланинг  асосий функцияси  аҳолини  биологик  кўпайтириш  ёки  насл  қолдириш функцияси  ҳисобланади.  Бундан  ташқари,  қуйидаги  функциялар  ҳам мавжуд:  тарбиявий  –  ёш  авлоднинг  ижтимоийлашуви;  хўжалик-маиший  –  оиланинг  жисмоний  ҳолатини  қувватлаш,  болалар  ва қарияларга  қараш;  иқтисодий    –  оила  аъзоларини  моддий  қувватлаш; маънавий – оиланинг ҳар бир аъзосини маънавий бойитиш; ижтимоий-мақомга  доир  –  оила  аъзоларига  жамиятда  муайян  мақом  бериш;  дам олиш  –  бўш  вақтни  оқилона  ташкил  этиш;  эмоционал  –  оиланинг  ҳар бир аъзосини психологик муҳофаза қилиш.   

Шахсни ижтимоий ҳимоя қилиш устувор аҳамиятга эга бўлган ҳар қандай  давлатда  бу  оилани  ҳимоя  қилиш  орқали  амалга  оширилади. 

Оила  жамият  бўғини  сифатида  одамларни  бирлаштиради,  авлодларни тарбиялаш жараёнини, шахснинг  меҳнат фаолиятини тартибга солади. 

Оила  болани  жамиятга  олиб  киради.  Чақалоқлик  ва  илк  болалик даврларида у ҳал қилувчи рол ўйнайди. Бу даврда мазкур ролни бошқа ижтимоийлашув  институтлари  бажара  олмайди.  Оилада  болалар соғлиғи  мустаҳкамланади,  уларнинг  қобилиятлари  ривожлантирилади, уларни  фуқаро  сифатида  тарбиялаш  амалга  оширилади,  уларнинг тақдири  ва  келажаги  ҳал  қилинади.  Ижтимоийлашувнинг  барча босқичларида  оиланинг  билим  даражаси  инсоннинг  интеллектуал ривожланишига,  маълумот  олишни  давом  эттиришга  интилишига таъсир кўрсатади.  

Инсон ижтимоий меёрларни ўзлаштиришида оила муҳим аҳамият касб  этади.  Тадқиқотлар  эр  ёки  хотинни  танлаш  ва  оиладаги муносабатлар  хусусияти  ота-она  оиласидаги  муҳит  ва  ўзаро муносабатлар  билан  белгиланишини  кўрсатади.  Болаликда  катталар эътиборсизлигини  бошдан  кечирган  ёки  болалар  муаммоларини  ҳал қила  олмаган  ота-она  кўпинча  ўз  фарзанди  билан  руҳий  алоқа ўрнатишга қодир бўлмайди.  

Оилада  инсоннинг  фундаментал  қадриятлари  ва  мўлжаллари шаклланади.  Бу  қадриятлар  ва  мўлжаллар  ижтимоий  муносабатларда намоён  бўлади.  Улар  инсоннинг  яшаш  услубини,  ҳаёт  режалари  ва интилишларини,  уларга  эришиш  усулларини  белгилайди.  Оила инсоннинг ижтимоий камол топиш жараёнида улкан рол ўйнайди, зеро унинг маъқуллаши, қўллаб-қувватлаши ёки қоралаши инсонга мушкул вазиятлардан  чиқиш  йўлларини  топишга,  ўзгараётган  ҳаёт шароитларига мослашишга ёрдам ёки халақит беради.  

Шундай  қилиб,  ҳар  қандай  оилада  инсон  стихияли ижтимоийлашувдан  ўтади.  Бу  жараён  хусусияти  ва  натижалари оиланинг  конкрет  кўрсаткичлари,  яшаш  услуби  ва  оила  аъзоларининг ўзаро муносабатлари билан белгиланади.  

Оилада  бола  меҳнат  қилишни  ўрганади,  касб  танлайди,  мустақил ҳаётга  тайёргарлик  кўради.  Шахсга  оила  ижтимоий  таъсирининг таҳлили кишиларнинг 40% га уларнинг ҳаётида оила, 30% га – оммавий ахборот  воситалари,  20%  га  –  мактаб,  10%  га  –  кўча  таъсир кўрсатганидан далолат беради.  

Оиладаги муносабатларда уларнинг ҳолати оила ҳар бир аъзосининг мижози ва табиатига боғлиқ бўлишини ёдда тутиш лозим. Оила нормал бўлиши  учун  унда  ота  ва  она  мавжудлигининг  ўзигина  кифоя қилмайди, уларнинг ўзаро муносабатлари меҳрибонлик ва ҳамжиҳатлик билан йўғрилган бўлиши лозим. Болалар бу муносабатларни теран ҳис қилишлари  зарур.  Бола  отасини  ҳам,  онасини  ҳам  бирдек  қадрлайди, агар  уларнинг  ўртасида  жанжал  чиқса,  бола  буни  фожиа  сифатида қабул  қилади.  У  ўз  ота-онасида  идеални  кўради  ва  уларнинг  биттаси ёмон эканлигини тасаввур ҳам қила олмайди. Ота-онанинг бефарқлиги уларда  ёлғизлик  ҳиссини  уйғотади  ва  болалар  ўзларини  тушунишга қодир одамларни четдан излай бошлайдилар.  

Ҳозирги  оила  ҳақида  тўла  тасаввур  ҳосил  қилиш  учун  оиладаги ролларни  ҳам  кўриб  чиқиш  лозим.  Оиладаги  рол  –  инсоннинг жамиятдаги энг муҳим ролларидан бири. Оиладаги роллар ўзи нима? 

Бу эр, ота,  она  роли,  ўғил,  қиз,  опа,  сингил,  ака,  ука,  бува,  буви ролларидир.  Оиланинг  ҳар  бир  аъзоси  муайян  ролни  бажарар  экан, оиланинг қолган аъзолари ўзидан нима кутишини тасаввур қилади. Бир рол  турли  хил  талабларни  ўз  ичига  олган  ҳолда  конфликтлар  юз беради.  Масалан,  оилада  аёл  ҳам  она,  ҳам  хотин,  ҳам  бека,  ҳам болаларни  тарбияловчи,  кекса  ота-онасига  қаровчи  бўлган  ва  айни вақтда  эри билан  тенгма-тенг  оилани моддий таъминлаган ҳолда. Аёл ижтимоий  ёки  касбий  соҳада  юксакроқ  мақомга  эга  бўлган  тақдирда конфликт янада кучаяди.  

Инсон  никоҳга  киришига  “ота  бўлишни  истайман”,  “бола тарбиялашни  истайман”,  “ёнимда  содиқ  ва  ишончли  одам  бўлишини истайман”  каби  майллар  туртки  беради.  Хотин  ўз  ёнида  меҳрибон, виждонли,  ҳалол  эрни  кўришни  истайди.  Эр  ўз  хотини  меҳрибон, ғамхўр  ва  чиройли  бўлишини  истайди.  Никоҳга  кираётганларнинг аксарияти никоҳ бахтли бўлади деб ҳисоблайди (йигитларнинг 67% ва қизларнинг  73%).  Аммо  никоҳга  кирганларидан  сўнг  уларнинг кўпчилиги  ундан  қониқмайдилар. Бу ҳар бир  инсон никоҳга кираётиб қайси  андозадаги  оилани  қурганига  боғлиқ  бўлади.  Тадқиқотлар эркакларнинг 85% ни оилавий ҳаётга ҳеч ким тайёрламаганини, 15% ни эса уйда “оз-моз” тайёрлаганларини кўрсатади.   

Қуйидагилар  оиладаги  конфликтларнинг  асосий  сабаблари ҳисобланади: 

-  эр ёки хотин фақат ўз эҳтиёжларини қондиришга интилиши; 

        - ортиқча моддий эҳтиёжлар; 

-  эр ёки хотин ўзига баланд баҳо бериши; 

-  бир-бири билан, қариндошлар билан тил топа олмаслик; 

-  эр ёки хотин хўжалик юритишни истамаслиги; 

- мижозлардаги  фарқ,  эр-хотин  бу  билан  ҳисоблашишни истамаслиги.  

Конфликтларнинг  мазкур  сабаблари  эр-хотин  оилада  яхши  тарбия олмаганлиги,  оилавий  ҳаётга  тайёрланмаганлиги  натижасидир. 

Оиладаги  муносабатларни  тартибга  солишда  ижтимоий  ходим  ёрдам бериши  мумкин.  Статистика  маълумотлари  эр-хотиннинг оилавий ҳаётга психологик ва амалий тайёр эмаслиги 42% ни ташкил этишини кўрсатади.  Ажрашган  эр-хотинларнинг  кўпчилиги  (28%)  никоҳни сақлаб  қолиш  керак  эди,  деб  ҳисоблайдилар.  Эркакларнинг  68%  ва аёлларнинг  28%  янги  оила  қурадилар.  Аксарият  эркаклар  ва  аёллар икки йил мобайнида янги оила қурадилар.  

Ажрашишда  ташаббус  кўпинча  аёллардан  чиқади.  Аксарият ҳолларда  эри  билан  ажрашганидан  сўнг  унинг  моддий  аҳволи ёмонлашади, бола тарбиялаш билан боғлиқ барча қийинчиликлар унинг елкасига тушади.  

      Тадқиқотчилар  оиладаги  муносабатларнинг  қуйидаги  қоидаларини таърифлаганлар: 

-  бир-бирига ён бериш; 

-  ўз  қарашлари  ва  мулоҳазаларини  ўтказишга  ҳаракат қилмаслик; 

-  бир-бирини ҳурмат қилиш; 

-  бири бошқасини камситмаслик; 

- ўз кайфиятини бошқариш; 

-  ўз хатти-ҳаракатларига танқидий кўз билан қараш. 

Ижтимоий муҳит тарбия микроомили сифатида. Ижтимоий муҳитга қўшничилик,  тенгдошлар  гуруҳлари,  тарбия  муассасаларини  киритиш мумкин.  

Қўшничилик  ҳудудий  жиҳатдан  бир-бирига  яқин  яшайдиган кишилар гуруҳини ўзида ифодалайди. Уларни шахслараро алоқалар, ўз яшаш  жойига  муайян  муносабат,  айрим  умумий  мақсадлар  ва  қўшма фаолият  бир-бири  билан  боғлайди.  Катталар  учун  қўшничиликнинг роли уларнинг  ёши ва  ижтимоий мақоми билан белгиланади. Болалар учун  қўшничилик  ижтимоийлашувнинг  қудратли  омили  ҳисобланади. 

Улар  учун  мулоқот  –  оила  доирасидан  четга  чиқиш,  янги  ижтимоий ролларни ўзлаштириш. Қўшни тенгдошлар билан муносабатларда улар янги  лексика,  янги  меёр  ва  стереотипларни  ўзлаштирадилар.  Бола улғайгани  сари,  унинг  ижтимоийлашувида  тенгдошлари  билан шахслараро  муносабатлари  янада  муҳимроқ  рол  ўйнайди.  Тенгдош қўшниларнинг йўқлиги ёки улар билан тил топишда қийинчиликлар бу ёшда инсоннинг ижтимоийлашувига салбий таъсир кўрсатиши мумкин. 

Катталарнинг  қўшничилик  алоқалари  ҳақида  гап  кетганида,  бутунлай бошқача  манзарага  дуч  келиш  мумкин.  Шаҳарда  катталарнинг қўшничилик  муносабатлари  яхши  ривожланмаган.  Қўшничилик муносабатларининг  хусусияти  ва  мазмуни  оилаларнинг  демографик таркиби,  оила  аъзоларининг  ёши  ва  ижтимоий-маданий  даражасига боғлиқ бўлади.  

      Ижтимоий  тарбияни  амалга  оширишда  педагог  ўз тарбияланувчиларининг  қўшничилик  муносабатлари  хусусиятини билиши муҳимдир. Бу уларга қўшни тенгдошлар ва ёши катта болалар ўз  тарбияланувчиларига  кўрсатаётган  салбий  ва  ижобий  таъсирларни инобатга олиш имкониятини беради.  

Тенгдошлар  гуруҳлари  –  ёш  жиҳатидан  бир-бирига  яқин  бўлган болаларнинг  бирлашмалари.  Уларга  ёш  жиҳатидан  ҳар  хил,  лекин қадриятлари  бир  бўлган  одамлар  киришлари  мумкин.  Тенгдошлар гуруҳлари  кўпинча  индивидуал  қизиқишларнинг  муштараклиги, шахсий  фаровонликка  таҳдид  солувчи  вазият  мавжудлиги,  формал ташкилот  (синф,  отряд)  мавжудлиги  каби  омилларга  асосланади. 

Гуруҳда  юзага  келувчи  шахслараро  муносабатлар  гуруҳ  аъзоларининг ўзаро  алоқалари  хусусияти  ва  усулларида  намоён  бўлади.  Энг  аввало лидер  ажратилади.  Бошқа  роллар  –  лидер  фаворити,  ёрдамчилар, бажарувчилар ва ҳ.к.  

Тенгдошлар  гуруҳлари  таркибининг  тавсифи  ёш,  жинс,  ижтимоий таркиб каби белгиларни ўз ичига олади. Юридик мақоми ва ижтимоий тизимдаги ўрнига кўра тенгдошларнинг гуруҳлари расмий, яъни давлат ёки жамоат ташкилотлари билан боғланган ва норасмий, яъни ўз-ўзича мавжуд  бўлган  гуруҳларга  бўлинади.  Ўз  мавжудлик  муддатига  кўра гуруҳлар  доимий,  вақтинчалик,  ситуатив  бўлиши  мумкин.  Лидерлик типига кўра улар авторитар ва демократик бўлиши мумкин.  

Сўнгги  йилларда  тенгдошлар  гуруҳлари  ёш  авлоднинг ижтимоийлашувини  белгиловчи  асосий  омиллардан  бирига  айланди. 

Бунга  бир  қанча  ҳолатлар  имконият  яратди.  Уларнинг  орасида 

урбанизация,  тўлиқ  бўлмаган  ва  бир  болали  оилалар  сонининг кўпайиши,  оммавий  коммуникация  воситаларининг  ривожланишини қайд этиш мумкин. 

4 мавзу: Спиртли ичимликлар истеъмол қилувчи ўсмирлар билан олиб бориладиган ижтимоий педагогик фаолият.

                                      Режа

1.Спиртли ичимликлар истеъмол қилиш муаммоси

2.Ўсмир ёшидаги болаларнинг спиртли ичимликлар ичишининг сабаб ва оқибатлари.

3. Спиртли ичиьликларни истеъьол қилишга мойил ўсирлар билан олиб бориладиган ижтимоий педагогик фаолият шакллари.
Болалар ичкиликбозлиги ва айниқса унинг ёшлар ўртасида кенг тарқалиши энг жиддий  ижтимоий педагогик муаммолардан бири ҳисобланади. Ичкиликбозлик тушунчаси икки ўринда аниқланади. Тиббий нуқтаи назардан ичкиликбозлик спиртли ичимликлар истеъмол қилишга енгиб бўлмас эҳтиёж туғилишида намоён бўладиган сурункали касалликдир. Ижтимоий педагогик нуқтаи назардан ичкиликбозлик спиртли ичимликка девиант патологик ружу қўйиш билан характерланадиган девиант хулқ-атвор шахсларидан биридир.

Болалик даврида ичкиликбозлик муаммоси шахс ижтимоийлашуви жараёни билан бевосита боғлиқ. Чунки, биринчидан, у аниқ ижтимоий психологик сабаблар туфайли келиб чиқади, иккинчидан одатда девиант хулқ-атвор каби ғайри ижтимоий ҳислатларнинг келиб чиқишига олиб келади.

Ичкиликбозлик намоён бўлишининг ижтимоий психологик омиллари бир хил эмас. Улар ичида микроижтимоий ва шахсий омилларни ажратсак бўлади. Шахсий омиллар вазифасини шахсий ва характереологик хусусиятлар бажариши мумкин. Микроижтимоий омилларга алкоголлашув кўрсаткичлари (ичкилик истеъмол қилиш ёши, сабаблари), оила таркиби ва унда алкоголлашув даражаси каби  ижтимоий ва ижтимоий психологик белгилар киради.

Ижтимоий психологик омиллар шартли равишдагина иккига ажратилади. Алкоголлашув жараёнига таъсир кўрсатар экан, улар яхлит ва комплекс тарзда ўрганилиши лозим.

Юқорида алкоголлашув даражасига (бир ойда камида бир марта истеъмол қилиш) эга ўсмирлар гуруҳида ижобий  ижтимоий микро муҳитда шахснинг  ижтимоий адаптациясини таъминловчи шахсий хусусиятлар тизими яхши ривожланган.

Болалар ичкиликбозлиги бир қатор хусусиятларга эга:

-спиртли ичимликларга тез кўникиш;

-ичкиликбозликнинг тез ривожланиши;

-даволашнинг самарадорлиги;

-организмнинг тез бузилиши жараёни.

12-жадвал.

	Ёш
	Сабаблар
	Оқибатлар

	Болаликнинг илк даври

(0-3 ёш)
	ҳомила давридаги ичкиликбозлик;

ҳомиладорликнинг илк 3 ойида спиртли ичимлик истеъмоли;

эмизиш вақтида спиртли ичимликлар истеъмоли
	эпилепсия, ақли заифлик;

жисмоний ривожланиш аномалияси;

ақлий ривожланиш аномалияси

	Мактабгача ва кичик мактаб ёши (3-9 ёш)
	ота-оналарнинг педагогик саводсизлиги;

оилавий алкогол анъаналари
	организмнинг алкогол заҳарланиши;

спиртли ичимликликларга қизиқиш пайдо бўлиши

	Ўспиринлик ва ўсмирлик даври (9-18 ёш)
	оиладаги номаълум ҳолат;

ўзини намоён қилиш;

ОАВларидаги реклама;

бўш вақдда банд бўлмаслик;

ичкиликбозликнинг оқибатлари ҳақида билимларнинг йўқлиги;

шахснинг психологик хусусиятлари;

муаммодан қочиш.
	спиртли ичимликларга майлнинг шаклланиши;

спиртли ичимлик истеъмол қилиш одатининг шаклланиши

алкогол хулқ-атворнинг стериотипининг пайдо бўлмаган ҳолатда ҳуқуқбузарлик содир этиш;

маст ҳолатда ғайри ҳуқуқий ҳаракатларнинг оқибатини ўйламасдан содир этиш;

спиртли ичимликни руҳий муаммоларни бартараф этувчи допинг сифатида истеъмол қилиш.


Болаларнинг спиртли ичимликларга кўникишлари асосан 3 даврда: болаликнинг илк даври, мактабгача ёшда ва кичик мактаб даври, ўсмирлик даврида жадал кечади.

Биринчи давр – болаликнинг  илк даври бўлиб, унда болаларнинг алкоголлашуви ихтиёрсиз характерга эга. Бу бир неча сабабларга кўра рўй беради-ҳомиладорлик ва эмизиш даврида спиртли ичимлик истеъмол қилиш, маст ҳолатда ҳомиладор бўлиш. Ички орган ва аъзоларнинг жадал шаклланиши жараёни кечаётганда ҳомиланинг заҳарланиши ривожланишнинг турли аномалияларига олиб келади-оёқ ва қўлларнинг ривожланмаслиги, бармоқларнинг бирлашиб кетиши, жинсий аъзолардаги нуқсонлар, бош ҳажмининг кичиклашиши ва бошқалар.

Ҳомила алкогол олдида ҳимоясиз бўлгани сабабли у алкоголнинг мияга киришини бартараф эта олмайди ва бунинг натижасида ақли норасоликни кузатсак бўлади. Бундай болалар гарчи болаликларида ҳаёт билан видолашмасалар ҳам бутун умр ақли норасо бўлиб ўътадилар.

Иккинчи давр – мактабгача  ва кичик мактаб ёши. Бу даврдаги энг аҳамиятли сабаблар: ота-оналарнинг педагогик билимсизлиги ва спиртли ичимликка қизиқиш пайдо бўлишига олиб келувчи оилавий ичкиликбозлик анъаналаридир.

Биологик тадқиқотлар шуни кўрсатдики, ичкиликбозлик ирсий жиҳатдан авлоддан-авлодга ўтмайди, фақатгина унга майл ўтади. Болаларда ичкиликбозликнинг ривожланишига ота-оналарнинг  ёмон одатлари, оиладаги вазият ҳал қилувчи аҳамият касб этади.

Мактаб синфдош болаларнинг хусусиятларидан келиб чиқиб ота-оналар шуни эсда тутишлари лозимки, спиртли ичимликлар истеъмол қилишга нисбатан салбий муносабатларни шакллантиришнинг зарурий шарти бола шахсиятига эҳтиёткорлик билан муносабатда бўлиш, унинг мактаб ҳаётига доимий эътибор қаратиш, мактабда ва оилада гигиеник нормаларга амал қилишдир.

Агар оилада ҳеч ким боланинг мактаб ҳаёти билан қизиқишмаса ёки номига қизиқса (баҳоларни назорат қилиш сурункали тарзда ортда қолаётган бола тўлиқсизлик хиссини бошдан оғир кечиради) мактабга нисбатан қизиқиши нейтраллашади, сўнгра болада таълим олишга нисбатан салбий муносабат шаклланади.у ўзини намоён қилишнинг бошқа усулларини қидира бошлайди. Одатда бу бола кўча гуруҳларига қўшилиб қолади ва у ерда спиртли ичимликлар истеъмол қилишга ўрганади. Агар бола спиртли ичимлик билан таниш бўлса ва бу “танишув” оилада содир бўлган бўлса, бу ўрганиш жараёни ниҳоятда осон кечади. Натижада мактаб, мактаб ҳаётига нисбатан салбий муносабат шаклланади ва бола ўзига ўхшаган болаларнинг кўча гуруҳини афзал кўра бошлайди.

Учинчи босқич – ўспиринлик ва ўсмирлик даври. Бу даврдаги асосий сабабларга оиладаги номақбул ҳолат, ўзини намоён қилиш, ОАВларидаги реклама, муаммолардан қочиш, шахснинг психологик хусусиятлари, ичкиликбозлик оқибатлари ҳақидаги билимларнинг йўқлиги киради. Бу даврда ичкиликка ружу қўйиш рўй беради.  ижтимоий адабиётларда ичкиликка майли бор болаларнинг 4 тури аниқланган:

-ўзига юқори баҳо берган болалар

-шафқатсиз ва агрессив хулқ – атворли болалар

-амалий ҳаётга кўникмаган, шахсий ташаббус қобилиятидан жудо бўлган болалар

-турғунликка тушган болалар

Болаларнинг спиртли ичимлик истеъмол қилишига тортилганликларининг бир нечта даражалари мавжуд:

-нолга тенг даража-жуда камдан-кам истеъмол қилиш;

-эпизодик истеъмол даражаси-турли спиртли ичимликлар турлари билан танишлик;

-юқори даража-1 ойда икки мартадан ортиқ истеъмол қилиш;

-намоён бўлган руҳий тобелик даражаси-маст бўлишнинг руҳий ҳолатнинг исталган ҳолатига айланиши, ичимликка руҳий қарам бўлишнинг юзага келиши;

-ичимликка жисм тобе бўлиш даражаси-спиртли ичимликни назоратсиз истеъмол қилиш; 

Шахснинг алкоголлашуви-ароқхўрга айланиши.

 Ижтимоий педагогиканинг ичимлик истеъмол қилишга майли бор болалар билан фаолият олиб боришнинг асосий йўналишлари:

-адаптацион-боланинг шахсий ижобий хислатлар ривожлантириш орқали боланинг адаптатив хусусиятларини тўғрилаш;

-профилактик – болаларда  спиртли ичимлик истеъмол қилишга салбий муносабат шакллантириш;

-воситачилик – бола  ва жамият ўртасидаги муносабатларни тартибга солиш. 

-реабилитацион – алкогол  тобе ҳолатидаги болани  ижтимоий реабилитация қилиш.

Ўз фаолиятида ижтимоий педагог қуйидаги вазифаларни амалга оширади:

ижтимоий педагог фаолиятининг биринчи вазифаси ташхис қўйиш бўлиб, боланинг спиртли ичимлик ичишга ружу қўйишининг олдини олишга қаратилган. Бу вазифа спиртли ичимлик истеъмол қилишга майли бор бола ҳақида ахборот тўплаш, унинг реал шахсий хусусиятларини ўрганиш, бола оиласи тўғрисида маълумотлар тўплаш, болага салбий таъсир кўрсатаётган манбаларни ўрганиш, ичкиликбозликнинг етакчиларини аниқлаш, болани алкоголлашувга ундаётган салбий омилларни ўрганиш, болага микромуҳит таъсирини ўрганиш орқали амалга оширилади.


Иккинчи вазифаси – башорат  қилиш. Унинг моҳияти шуки, қўйилган ташхис асосида ичкиликбозликка майли бор бола билан иш олиб боришнинг аниқ  ижтимоий педагогик дастури ишлаб чиқилади. Бу дастур босқичма-босқич амалга ошиб,  ижтимоий адаптация, коррекция ёки реабилитацияни келтириб чиқаради.


Учинчи вазифаси таълим-тарбия бўлиб, болада унинг  ижтимоий педагогик реабилитацияси давомида шаклланиши лозим бўлган хислатларни, болалар ва катталар хулқ-атвори ва фаолиятига педагогик таъсирни ошириш, бола тарбиясидаги бўшлиқларни тўлдириш, ичкиликбозлик муаммосини енгиб ўтиш учун лозим бўлган малака ва кўникмаларни шакллантиришни кўзда тутади.


Ижтимоий педагогнинг тўртинчи вазифаси – ҳуқуқий  ҳимоя бўлиб, унинг моҳияти шуки, ижтимоий педагог фаолияти ҳуқуқий асосда кўрилади.


Бешинчи вазифаси – ташкилий  функция. У ичкиликбозликка майли бор бола билан  ижтимоий педагогик фаолият юритиш турли мутахассисларнинг иштирокини талаб қилади, бўш вақтини мазмунли ўтказиш учун шароитлар яратади, болалар, катталар учун  ижтимоий фойдали фаолиятни ташкил қилади.


Олтинчи вазифаси – коммуникатив.  Бунда кўзга  ижтимоий педагогик фаолиятни амалга ошириш жараёнида унинг иштирокчилари орасида кўпгина алоқалар ўрнатилади.


Еттинчи вазифа – профилактик  функция бўлиб, у эришилган ижобий натижаларни мустаҳкамлашни кўзда тутади ва ичкиликбозлик аломатларининг пайдо бўлишини бартараф этади. Бу вазифалар  ижтимоий патронаж ўтказиш орқали амалга оширилади.


Ижтимоий педагогнинг болалар ҳаётининг алкоголлашувга қарши қаратиш тарбияланувчиларининг ёшига қараб ўз хусусиятларига эга.
Мактабгача ва кичик мактаб ёши.


Бир ёшдан етти ёшгача болада одатлар шаклланишида ҳал қилувчи таъсирни ота-оналар кўрсатишади. Шунинг учун бу ёшда ижтимоий педагогнинг оила билан ишлаши муҳим аҳамиятга эга. У қуйидаги тамойилларга асосланади:

1. Оила аъзолари ўртасидаги муносабатларнинг маданиятини шакллантириш, чунки фақатгина уйғун оилавий муносабатлар шароитларида ахлоқий антиалкогол одатлар пайдо бўлиши мумкин. Мактабгача ёшдаги болаларда бу одатларнинг пайдо бўлиши учун ота-оналарда оптимал хулқ – атворни шакллантириш лозим.

2. Бола ҳаётий фаолиятининг соғлом муҳитини шакллантириш.


Ижтимоий педагог фаолияти ота-оналарда соғлом ижтимоий психологик йўл-йўриқларни шакллантиришга ва болаларнинг спиртли ичимлик истеъмол қилгани учун ота-оналарнинг шахсий жавобгарлиги ҳақидаги фикрни илгари суришга қаратилиши лозим. Ота-оналар билан ичкиликбозликликка қарши кураш бола ёшига қараб амалга оширилиши лозим. Бироқ бу фаолиятнинг натижаси ота-оналарни болаларнинг ичкиликка қарши тарбиясига қўшилишлари керак. Ота-оналарнинг ичкиликбозликка қарши тарбияси ҳақида билимлар тарғиботи қуйидаги масалаларни ўз ичига олади:

1. Алкоголнинг инсон организмига, боланинг тўлиқ шаклланмаган организмига зарари, болаларнинг спиртли ичимлик истеъмол қилишларининг ёмон оқибатлари, вояга етмаганларни спиртли ичимликлар истеъмол қилишга ўргатишнинг ахлоқий ва ҳуқуқий жавобгарлиги ҳақида.

2. Кичик мактаб ёшининг специфик хусусиятлари анотолик, морфологик, психофизиологик хусусиятлари билан таништириш. Мактабда таълим олишнинг биринчи босқичига бола ҳаётидаги энг инқирозли босқич сифатида таъриф бериш, бошланғич босқичга кўникиш қийинчиликлари ҳақида, ёш шахснинг фаол ижтимоийлашувининг бошланиши ҳақида, таълим муҳитининг  ижтимоий ва психологик шароитлари ҳақида маълумот бериш.

3. Кичик мактаб ёшидан болаларда соғлом ҳаёт тарзига интилишни шакллантириш учун ота-оналарнинг оптимал хулқ-атворларига эришиш. Бу оиланинг ичкиликбозлик анъаналарини кичик мактаб ёшига хос бўлган тақлидий хулқ-атворни инобатга олган ҳолда кўриб чиқиш, боланинг мактабдаги ютуқларига эътиборли бўлиш, болаларнинг бўш вақтларини ўтказишларига ёрдам бериш, уни нохуш оилавий – маиший низолардан ҳолироқ қилиш.


Шунингдек, ижтимоий педагог ота-оналар билан ҳамкорликда бўш вақт, байрамларни спиртли ичимликсиз ўтказиш режасини ҳам ишлаб чиқиш лозим.


Фаолиятнинг асосий методи суҳбат, маслаҳат, тренинг шаклида ўтказиладиган оилавий профилактика ҳисобланади. Ижтимоий педагог ота-оналар ҳаракатларига ахлоқий характер бериши лозим. Оилавий профилактика танбеҳ, таҳдидларга асосланмаслиги лозим. У боланинг тенгдошлари билан алоқаларини тўғирлашга, уларни ижобий фаолиятга жалб этишга, оилада ўз мақомини тиклашга қаратилиши лозим.

Ўсмирлик даври.

Ўспиринликдан фарқли ўлароқ 17-18 ёшли ўқувчиларда тенгдошлари жамоасига эмоционал тобелик кучли бўлмай, биринчи ўринга индивидуаллик кўтарилади. Ҳаётда ўз ўрнини қидириш, ўзини бирор-бир касбий фаолиятда англаб олиш билан биргаликда ўз  ижтимоий қиёфасини ҳам шакллантириш муҳим аҳамият касб этади. 

Ижтимоий педагог ўз эътиборини ичимлик истеъмол қилишга майли бор ўсмирлар билан индивидуал иш олиб боришга қаратади. Бу фаолият қуйидагилар орқали амалга оширилади:

1. Бола ҳаётий фаолиятига салбий таъсир кўрсатувчи омилларни бартараф этиш мақсадида индивидуал консультациялар ўтказиш.

2. Шахсни  ижтимоий тарбиялаш, ижтимоий педагогик машқлар орқали ўсмирга  ижтимоий ижобий хулқ –атвор нормаларини ўзлаштиришга ёрдам беради.


Ўсмирларнинг ичкиликка қарши методлар асосий ва ёрдамчи методларга ажратилади.

Асосийлари-суҳбат жараёнида ижтимоийпедагог томонидан ўз нуқтаи назари, далиллари, фактларни монологик баён этиш, маърузалар ўқиш.

Ёрдамчилар-китоб ёрдамида мустақил иш олиб бориш, тажрибалар ўтказиш ва бошқалар. Бу методлар турли иш шакллари-жамоавий, индивидуал шаклда ва турли микромуҳитларда-оила, мактаб жамоаси, дўстлар даврасида амалга оширилади.

Ўспиринлар (11-14 ёш). Бу давр инсон фаолиятининг энг мураккаб даврларидан биридир. Бу даврда уйғун фаолиятнинг фаоллашуви фанида организмнинг барча органларининг жадал ривожланиши кузатилади. Бу жараён жинсий етукликнинг келиши билан якун топади. Орган ва тизимларнинг бундай қайта қурилиши билан давом этади. Бола у учун обрўли бўлган катталарнинг кўрсатмаларига амал қилган кичик мактаб ёшидан фарқли равишда ўспирин ўз хулқ-атвор тамойилларига, ўз қарашларига амал қилишга ҳаракат қилади, мустақилликка эҳтиёж туғилади, катталар насиҳатлари танқид остига олинади, уларга нисбатан салбий муносабат шаклланади.


Айнан ўспиринлик даврида ичкиликка ружу қўйишнинг илк босқичи бошланиши мумкин. Чунки у ўспирин гуруҳлари шароитида намоён бўлади ва шунинг учун “жамоавий ичкилик тобелиги” характерига эга бўлади. Бу ёшдаги бола катта бўлишга ёки катталардек кўринишга ҳаракат қилади. Бу ҳам ижобий ҳам салбий маънода намоён бўлиши мумкин. 

Катта бўлиш тенденцияси агар ахлоқий ва ижтимоий қадриятларга асосланмаса, ижтимоий салбий маънода: чекиш, спиртли ичимликларни истеъмол қилиш, жинсий масъулиятсизлик, ҳуқуқбузарликларда намоён бўлади.

Ўспиринлик даврида 11 ёшдан бошлаб катталар болага аввалгидек таъсирларини ўтказа олмайдилар ва бола учун тенгдошлари билан мулоқотда бўлиш катта аҳамият касб эта бошлайди. Ўспириннинг ижтимоий мақоми қанча паст бўлса, унинг гуруҳга таъсири шунча кам бўлади.

Шунинг учун бу ёшда ижтимоий педагог фаолиятида асосий урғу гуруҳ билан ишлашга қаратилади. Бу қуйидаги фаолият йўналишлари орқали амалга оширилади:

1. Ичкиликбозлик сабаблари ва оқибатлари профилактикаси. Буни ичкиликбозлик билан боғлиқ мавзуларда бахс-мунозаралар ўтказиш орқали амалга оширса бўлади. Бу машғулотлар натижаси гуруҳнинг барча иштирокчилари амал қиладиган гуруҳ қарашининг шаклланиши бўлиши лозим.

Баҳс-мунозарадан ташқари расмли ўйинлар ҳам ўтказиш мумкин. Ичкиликбозлик профилактикасига қаратилган бундай ўйинларда боланинг шахсий ривожланиш, жамоавий муомала малакаларига ўрганишга эришса бўлади. Ижтимоий педагог ўспиринлар гуруҳида шакллантириш мумкин бўлган асосий  ижтимоий малакалар бу ичкиликка қарши далилларни аниқ илгари суриш ва тенгдошлари босимига қарши тура олишдир.

Иш шакллари: баҳс, экскурсия, суҳбат. Болаларни қўрқитадиган усуллардан фойдаланиш мақсадга мувофиқ эмас. 

2. Ўспиринларнинг бўш вақтини ташкиллаштириш, чунки бўш вақтни мазмунсиз ўтказиш ўспирин томонидан спиртли ичимлик истеъмол қилиш хавфини оширади. Тўгарак, секция, клуб, болалар ва ўсмирлар ташкилотлари фаолиятини ёрқин реклама қилиш зарур. Ижтимоий педагог ўспириннинг қизиқишларини билиши ва унинг бўш вақтини мазмунли ўтказишга ёрдам бериши лозим. 

Бу ёшнинг психологик хусусиятлари туфайли бўш вақтни ўтказишнинг жамоавий шаклларини ривожлантириш лозим. Шуни инобатга олиш лозимки, девиант хулқ – атворли болалар асосан интеллектуал фаолият билан эмас, балки спорт билан шуғулланишга қизиқишади. Шунинг учун уларнинг спорт секцияларига қатнашишларига янада кўпроқ шароитлар яратиб бериш лозим.

3. Ижтимоийпедагог томонидан ўтказилаётган ичкиликка қарши тарбия болада мустаҳкам антиалкогол қарашларни: соғлом ҳаёт тарзининг зарурлиги, организм шаклланаётган пайтда спиртли ичимлик истеъмол қилиш мумкин эмаслиги, ичкиликбозликнинг ахлоқсиз омил эканлигини-шакллантиришга қаратилади.    

4. Мактаб педагог жамоасини ичкиликка қарши йўналтириш ҳам ижтимоий педагог вазифаси ҳисобланади. Ўспирин ёшидаги ўқувчиларнинг таълим дастури билан танишиш асосида ижтимоий педагог ичкиликка қарши тарбия элементларини мактаб дарслари таркибига киритишни илгари суриши мумкин.
Саволлар:

1. “Ичкиликбозлик” тушунчасига таъриф беринг?

2. Болалар ичкибозлигининг хусусиятларини очиб кўрсатинг?

3. Ўспирин ёшдаги болаларнинг ичкиликбозлиги сабаблари ва оқибатларини тушунтириб беринг?

4. Болаларда ичкиликка ружу қўйишни келтириб чиқарувчи оилавий характердаги сабабларга нималар киради?

5. Ижтимоийпедагогнинг ичкиликбозликка қарши фаолиятининг асосий йўналишлари ва функциялари қайсилар? 

6. Болалар ва ўсмирларнинг антиалкогол реабилитацияси метод ва шаклларини санаб ўтинг.
Адабиётлар:

1.Антиалкогольное воспитание детей в семье. Метод.рекомендатсии /Автор-составитель Л.В.Шишкова. – Т.: УзНИИПН, 1990.

2.Василькова Ю.В., Василькова Т.А. Социальная педагогика. – М.: Просвещение, 2003.

3,Антиалкогольное воспитание в семье /Под ред. Д.В.Колесова. – М.: Педагогика, 1990.

4.Колесов Д.В. Беседы об антиалкогольном воспитании. – М., 1987.

5.Муратова И.Д., Сидоров П.И. Антиалкогольное воспитание в школе. – Архангельск, 1997.

6.Классный час «Дети и алкоголь» // Спутник классного руководителя. – М.: ТСентр «Педагогический поиск», 2001. – С. 118-122.

5- мавзу: Гиёҳвандлик девиант хулқ шакли сифатида.

Режа

1.Гиёҳвандлик ҳақида тушунча.

2.Ўсмирлар орасида гиёҳвандликнинг биологик, психологик ва  ижтимоий сабаблари.

3.Ўсмирларни гиёҳвандлиги оқибатлари.

4.Ижтимоийпедагогнинг гиёҳвандлик профилактикасида ўсмир ўқувчилар билан ўтказадиган ўйин методлари моҳияти.

Гиёҳвандлик тушунчаси. Гиёҳвандлик деганда эйфория ҳолатини келтириб чиқарувчи моддаларга иштиёқ тушунилади. Эйфория – ҳақиқий аҳволга мос келмаган ҳолда кайфиятнинг кўтаринки бўлиши ҳолатидир. Гиёҳванд моддаларни истеъмол қилиш нафақат алоҳида шахсга балки жамиятга ҳам зарар келтиради.

Ижтимоий тиббий соҳада гиёҳванд моддаларни истеъмол қилишнинг икки тури мавжуд: 1) гиёҳванд гиёвҳанд моддаларни истеъмол қилишни ўз ихтиёри билан чек қўйиши мумкин бўлган ҳолат, 2) у бу ишни қилишга қурби етмайдиган ҳолат. Гиёҳвандликни  ижтимоий педагогик йўналишда ўрганиш уни гиёҳвандликка жисмоний ёки руҳий тобелик билан характерланадиган девиант хулқ-атвор шакли эканлигини аниқласа бўлади. Бу тобелик болани жисмоний ёки руҳий ишдан чиқишига, шахснинг  ижтимоий адаптациясига олиб келади.

Гиёвҳандликнинг турларидан бири таксикомания ҳисобланади. Таксикоманияда гиёвҳанд модда ўрнига организмга бензин каби маиший кимё воситалар киритилади.

Таксикоманлар одатда 
-14 ёшли ўсмирлар бўлиб, улар ўз организмларининг заҳарланиши оқибатларини тушуна олишмайди. 
Таксикоманиянинг хавфи шундаки, болалар организм заҳарланиши натижасида ё нобуд бўлишади ёки шунга олиб борувчи ҳаракатлар содир этишади. Таксикоман тирик қолган тақдирда ҳам бола организмига заҳарли моддаларнинг таъсири жуда ёмон оқибатлар-ногиронлик, ақли норасоликка олиб келади.

Гиёҳвандлик ҳозирги кунда қуйидаги сабабларга кўра жиддий муаммо ҳисобланади:

-ўсмир ёшидаги гиёҳвандларнинг оммавий кўпайиши;

-қиммат турувчи ва кучли таъсир кўрсатувчи наркотик моддаларни истеъмол қилишнинг кенг тарқалиши;

-гиёҳванд болалар ва ўсмирлар  ижтимоий мақомининг ўзгариши.

Агар 5 йил аввал булар асосан нохуш оилаларда вояга етган фарзандлар бўлса, ҳозирги кунда гиёҳванд болалар ва ўсмирлар сафи юқори даромадли оилалар фарзандлари билан тўлиб бормоқда. Бу  оилалардаги ўсмирнинг молиявий эркинлиги, юқори бўлмаган ахлоқий нормалар алоҳида ёшлар субмаданиятини шакллантиришга олиб келди. У субмаданиятларда етакчи қадрият вазифасини эркин вақт ўтказиш бажаради. Гиёҳванд моддалар эса муайян ҳаёт тарзининг хусусияти ҳисобланади. Машҳур дискотекалар, рок-юлдузлар контсертлари гиёҳванд моддалар истеъмол қилинадиган хавфли жойларга айланган.

Бугунги кунда гарчи бир дозаси учун нархи 50-150$ бўлса ҳам кокоин, героин, “экстози” таблеткалари каби гиёҳванд моддаларни истеъмол қилиш катта хавф туғдирмоқда. Биринчи истеъмол қилиш босқичи “ярим гиёҳвандлик” босқичига айланиб унда ўсмир турли наркотик воситаларни қайта – қайта истеъмол қила бошлайди. Турли наркотикларни истеъмол қилган ўсмир уларнинг ичидан бирини танлаб олади. Бу ерда четга чиқувчи хулқ – атворнинг касалликка айланиши ҳақида гапириш мумкин. Чунки керакли наркотик тури танлангач, гиёҳванднинг аввал руҳий, сўнгра жисмоний тобелиги бошланади.

Ўсмирлик даврининг қийинчиликлари ҳақида юқорида тўхтаб ўтилган эди. Ўсмир гуруҳлар ўз хусусиятларига эга бўлиб, улар:

-катталарнинг ғамхўрлигига қарши чиқиш

-тенгдошлар билан гуруҳларга бирлашиш каби ўсмир хулқ-атвор реакциялари билан боғлиқ.

Ўсмирнинг гиёҳвандлик хулқ-атвори асосида маълум сабаблар ётади:

-шахснинг характерли кўрсаткичлари;

-руҳий ва жисмоний оғишлар;

Унинг шахсиятига турли омиллар таъсири:

а) биологик омиллар – наркотик воситаларга нисбатан бағрикенглик, касаллик, чарчоқ муносабати билан гиёҳванд моддалар қабул қилиш;

б) руҳий – эйфория ҳолатини бошдан кечиришга қизиқиш, ўзини намоён қилишга интилиш, ижобий  ижтимоий қизиқишларнинг йўқлиги, руҳиятнинг бузилиши;

в)  ижтимоий тенгдошлар гуруҳлари, модданинг таъсири;

д) ижтимоий маданий ва субмаданиятнинг таъсири-баъзи ёшлар гуруҳлари наркотикларни ҳаётнинг ажралмас бўлаги деб ҳисоблашади;

е) ёшларнинг гиёҳвандлашув муаммоларини узоқ вақт ошкор қилмасликлари;

ж) собиқ мафкуравий ва ижтимоий институтларнинг барҳам топиши, ўсмирларнинг ғарб маданияти билан қизиқиб қолишлари;

з) наркотикларга етишиш мумкинлиги.

Ёшлар гиёҳвандиги билан шуғулланаётган педагоглар ва олимлар ўсмирларнинг гиёҳванд моддаларни истеъмол қилишлари сабаблари ҳақида ўз назарияларини илгари сурмоқдалар. Бу назарияларнинг мазмуни ва номланиши улар қайси омилларни энг муҳим деб ҳисоблашларига кўра аниқланади.


Программалаштириш назариясининг тарафдорлари (Г.А.Шичко, Э.И.Бехтель, А.Н.Маюров, С.Н.Шевердин, Ф.Г.Углов, А.А.Габиани, А.И.Дурандина, Дж.ди Дженнаро  ва бошқалар) ижтимоиймаданий омилни яққол ажратиб, ўсмир спиртли ичимлик, гиёҳванд моддаларни истеъмол қилиши жамиятда кенг тарқалган ичиш-чекиш анъаналари, спиртли ичимликлар рекламаси, атрофдагиларнинг ёмон намунаси оқибати деб ҳисоблашади. Демак, ўқувчиларни информацион ва психологикантиалкогол ҳимоя билан қуроллантириш лозим.


 Ижтимоий педагогик қаровсизлик назарияси тарафдорлари (Д.В.Колесов, В.Гульдман, М.Райтенберг, А.Ф.Бойко, Б.С.Братус ва П.И.Сидиров) болалар ва ўсмирларнинг гиёҳванд хулқ – атворини микро ижтимоий муҳитнинг нохуш шароитлари ва ўсмирнинг психологик хусусиятлари келтириб чиқаради деб ҳисоблашади. Муаммонинг ечимини бу назария тарафдорлари ўқувчиларнинг  ижтимоий педагогик қаровсизликларини олдини олишда деб кўрсатишади.


Булардан келиб чиққан ҳолда шундай савол туғилади – вояга етмаганларнинг гиёҳванд бўлиб қолишларига нима сабаб бўлмоқда? Бунда ҳаммаси муайян бир шахсга боғлиқ.


Гиёҳвандликнинг нафақат ўзи, балки ашхс ривожланиши, унинг  ижтимоий ҳаётда иштирок этиши учун ёмон оқибатларни келтириб чиқариши ҳам салбий ҳодисадир.


Гиёҳвандлик оқибатлари уч турга ажратилади: биологик, ижтимоий психологик ва жиноий.


Биологик оқибатларга фаоллик, шахснинг қувват заҳирасининг тушиши, биологик эҳтиёжларнинг камайиши (овқат, уйқу), қаршилик кўрсатишнинг пасайиши, бола организмининг барбод бўлиши киради.


Ижтимоий психологик оқибатларни боланинг ахлоқий деградацияси деб характерласак бўлади. Аввал унда гиёҳванд модда истеъмол қилишдан бошқа қизиқишлари ва эҳтиёжлари пасаяди, сўнгра умуман йўқ бўлиб кетади. Гиёҳванд моддага қизиқиш бутун ҳаётнинг ўрнини босади. Атроф-муҳит гиёҳванд томонидан гиёҳванд моддаларни топишни ва истеъмол қилишни оғирлаштирувчи ва енгиллаштирувчи нуқтаи назардан баҳоланади. Жамият билан фойдали  ижтимоий алоқалар узилади (гиёҳванд дўстларидан ажралади, ўқишни хоҳламайди). Руҳий қулай ҳолат фақатгина гиёҳванд модданинг керакли меъёри истеъмол қилинганда юзага келиши мумкин.


Гиёвҳандликнинг жиноий оқибатлари биологик ва ижтимоийпсихологик оқибатлар билан изоҳланади. Бу ўзаро алоқанинг механизми қуйидаги кўринишга эга. Гиёҳванд ўз қизиқиши, эҳтиёжларини қондириш учун ўқишни ёки ишини ташлаши керак. Чунки унинг вақти фақат гиёҳванд моддалар излаш билан ўтади. Уларни доимий харид қилишга маблағ етишмаганлигидан гиёҳванд уларниноқонуний йўл билан қўлга киритиш йўлларини излайди (ўғирлик, талон-тарож орқали). Пул йўқ бўлган ҳолларда наркоман ўз мақсадига етишиш учун ҳар нимага хатто қотилликка ҳам тайёр бўлади. 


Наркотик воситаларни ноқонуний ишлаб чиқариш, қўлга киритиш, сақлаш ёки сотиш, болаларни наркотик моддалар истеъмол қилишга ундаш, таркибида наркотик моддалар бўлган ўсимликларни етиштириш, наркотик истеъмол қилиш учун махсус жойларни ташкил қилиш билан боғлиқ жиноятлар бошқа гуруҳга мансубдир.


Гиёҳванд моддаларни истеъмол қилувчи ўсмирларни аниқлаш муайян қийинчилик туғдиради, уларни бевосита даволаш билан тиббий-наркологик хизмат кўрсатувчилар шуғулланишади, ижтимоийпедагогнинг мактабдаги асосий фаолияти наркомания профилактикасидир.


Миллий ва хориж педагогик адабиётларида зарарли одатлар профилактикаси масалаларини ўрганиш шуни кўрсатадики, ёш авлоднинг гиёҳвандликка қарши тарбияси масаласида икки асосий тенденция кузатилади: ахборот-фаолият ёндошуви (миллий адабиётларда) ва ахборот-фаолият ёндошуви (хориж амалиётида).


Ахборот-фаолият ёндошуви тарбияланувчининг ўзини гиёҳвандликка қарши фаолиятга жалб қилиш орқали гиёҳвандликка қарши кураш юритишни назарда тутади (А..Н.Якушев, К.Р.Исмагилов).


Информацион-эмоцианал ёндошувда ахборот билан бир қаторда ижтимоийпсихологик тренингга ҳам катта эътибор қаратилади.


Хориж гиёҳвандликка қарши тарбиясида фаол методларга етакчи рол топширилиб, уларнинг ўзига хос хусусияти фаолият, малака ва кўникмаларини шакллантиришга қаратилганликдир. Бундан келиб чиқадики, ижтимоий педагог мактаб ўқувчилари билан биргаликда гиёҳвандликка қарши дастурни ишлаб чиқаётганида фаол методлардан фойдаланиши лозим. Бундай замонавий методларга гиёҳвандликка қарши тренинглар, ўйинлар киради.


Фалсафа, социология ва педагогикада ўйин шахс  ижтимоий индивидлигини шакллантириш усусли ҳисобланади. Ўйин назариячилари болалар ва ўсмирлар ёшидаги ўйин ҳаётга тайёргарлик усулларидан бири ҳисобланишини тан олишган. Унинг фаолияти бошқалар тажрибасини ўзида синаб кўришнинг тайёр модели ҳисобланиб, шахснинг ақли ва ҳиссиётига таъсир қилади (А.С.Макаренко, А.Н.Леонтьев, С.Л.Рубинштейн, Д.Н.Узнадзе ва бошқалар). 


Узоқ муддатли ўйинлар ролли ўйинларнинг махсус тури ҳисобланиб, унинг асосий хусусиятлари оммавийлик, муддатининг узунлиги, ўйиннинг реал ҳақиқатлар билан боғланиб кетишидир. Узоқ муддатли ўйин дарсдан ташқари тадбир сифатида ўтказилиб, гиёҳвандликка қарши хулқ-атвор, муносабат шакллантиришга қаратилган. Бу ўйинни ўтказишда ижтимоийпедагогнинг вазифаси ролларни тарбиявий эффекти максимал таъминлайдиган қилиб тақсимлашдир. Хусусан педагог ёки педагоглар гуруҳи ўйинда қатнашишади, юқори синф ўқувчилари педагоглар ва ўсмирлар ўртасида воситачи бўлишади. 


Ижтимоий педагогика - мактаб таълим тарбиясининг турли йўналишларига мослаб ўйинни ташкиллаштиради.


Она-тили ва адабиёти, тарих, давлат ҳуқуқ асослари, кимё, биология дарсларига ўқувчилар иншо, баён, диктант ёзишади, гиёҳвандликка қарши кураш мавзусида нутқ ва рефератлар билан чиқиш қилишади.


Синфдан ташқари фаолиятларида улар гиёҳвандликка қарши қаратилган деворий газеталар, расмлар тайёрлашади. Шунингдек, интервью методи ҳам қўлланилиб, у нафақат гиёҳванд шахслардан, балки уларнинг оила аъзолари, қўшниларидан ҳам олинади. Синфдан ташқари фаолиятда ижтимоийпедагог ўсмирларга маҳаллий ҳуқуқни муҳофаза қилувчи,  ижтимоий, тиббий-наркологик муассасалар билан алоқалар ўрнатишга ёрдам беради. Ўқувчилар милиция ва наркологик статистикани, тумандаги гиёҳвандлик вазиятни ўрганишади, болалар уйларига боришади.

Барча тўпланган материаллар педагог-ташкилотчи қўлларига тўпланади ва узоқ муддатли ўйинни якунлайдиган театрли саҳна кўриниши учун ишлатилади. Узоқ муддатли ўйин ўқувчиларнинг гиёҳвандликка қарши фаолияти билан ҳам боғлиқ. Унда ўқувчилар мустақил равишда гиёҳвандликка қарши адабиётларни ўрганишади, реферат ва докладлар тайёрлашади, гиёҳвандликка қарши рейдларда иштирок этишади, маҳаллий гиёҳвандлик ҳолатини ўрганиш бўйича мустақил тадқиқотлар олиб боришади.

Савол ва топшириқлар:

1. “Гиёҳвандлик” тушунчасига таъриф беринг?

2. Ўсмирлар орасида гиёҳвандликнинг биологик, психологик ва  ижтимоий сабабларини алоҳида кўрсатинг.

3. Ўсмирлар гиёҳвандлиги оқибатларини санаб беринг?

4. Ижтимоийпедагогнинг гиёҳвандлик профилактикасида ўсмир ўқувчилар билан ўтказадиган ўйин методлари моҳиятини тушунтиринг.

Адабиётлар:

1. Курбанов Ш., Сейтхалилов Э. Ответственность образования в предупреждении наркомании. – Т., 2003.

2. Шарипова Д.Д., Черников В.Г. Противонаркотическое воспитание подрастающего поколения. – Т.: Укитувчи, 1991.

3. Николаева Л.П. Уроки профилактики наркомании в школе. – М.: Изд.Моск. Психолого-сотс.института: Воронеж: МОДЕК, 2003.

4. Методика  технология работы социального педагога / Под ред. М.А.Галагузовой. – М.: Изд.центр «Академия», 2002.

6- МАВЗУ: Жиноятчилик болаларда ғайриқонуний ҳатти-ҳаракатнинг намоён бўлиш шакли сифатида.
                        Режа:

1.Вояга етмаганлар жиноятчилиги муаммоси.

2.Вояга етмаган ҳуқуқбузарлар учун махсус ўқув тарбиявий муассаса.

3.Вояга етмаган жазога ҳукм қилинганларнинг ёш билан боғлиқ ўзига хосликлари ҳамда тарбиявий муассасаларда жойлашуви.
Тарбияси қийин боланинг ижтимоий педагогик диагностикаси деганда – боланинг шахсий хусусиятлари ва унга таъсир этувчи ҳар хил факторларнинг болада кўринишини ижтимоий  педагогик  кўзқарашдан  ўрганиш  назарда  тутилади.  Боланинг  тарбияси қийин бўлиши сабаблари ҳар хил бўлиб, уларнинг асосий кўринишлари болада ижтимоий комуникатив  сифатларнинг  ва  боланинг  якка  хусусиятларининг  этарлича ривожланмаслиги,  ижтимоий  мослашувга  қобилиятининг  пастлиги  ижтимоий  ролларни бажаришдаги  қийматчиликлар  бўлади.  Бола  тарбиясидаги  қийнчиликлар  боланинг ўқув  ишларидаги,  (ўқиш)    тарбиясидаги  қийинчиликлар,  атаб  айтганда  бола тарбиясини  педагогик  қийинчиликларга  олиб  келувчи  жисмоний  ақлий  ва  психик ривожланиш  даражасининг  таълим  тарбияси  йўналишига  тескари  таъсирлари  назарда тутлади. 

Кичик мактаб ёши ўқувчиларида бундай қийнчиликлар ўқишдаги доимийлик, ўқиш, билиш  мотивациясининг  тўла  ривожланмаслиги,  мақсадга  йўналганликнинг паст  ва  этарсиз  даражада  бўлишида  ўқиш,  биИиш  ишларига  қобилиятсизлигида кўринади. 

Бола тарбясининг қийнлашувига олиб келувчи сабаблар ва факторлар жуда кўп. 

Улар болаларнинг психофизиологик хусусиятлари ва ижтимоий таъсирлар билан бошлиқ деб иккига  бўлинади.  Болаларнинг  психофизиологик  хусусиятлари  била  насосан дефекталоглар  шушулланади  ва  бу  масала  махсус  педагогик  ўрганиш  объектига киради. 

Ойладаги бола тарбияси борасидаги ўрин оладиган ҳар хил хато камчиликлар бола яшаган  мухитнинг  унга  салбий  таъсирлари  болалар  тарбиясидаги  ҳар  хил қийинчиликлар пайдо қилади. 

Тарбия қийинчилигининг биринчи куринишлари жуда эрта чама билан  ёшлардан бошланади.  Бошқача  айтганда  бу  даврда  уларнинг  сонлик  белгилари  тўпланиб, кейинчалик улар  ижтимоий  ва  психологик салбий  тъсирларнинг биргаликли таъсирида улар сифатли белгиларга айланади. 

Психо–педагогик тадқиқотлар одамнинг шакилланишида  болаликнинг  алоҳида ўрин тутишига эътибор бериб, болалик даврда, бола у ҳаётида жуда аҳамиятли ҳодиса қуршаган мухитни ўрганиш, бошқача қилиб айтганда билиш жараёнининг яхши ривожланадиганлигини атаб кўрсатади. 

Шуннгдек  одамгарчиликнинг асосий сифатлари бўлган инсоний  фазилатларнинг кўпчилиги болалик даврда шакилланади. Боланинг  тарбияси  қийин  шароитлари  ривожланишдан  четлашларнинг энг кўп тарқалган турлари бўлиб, кўпчилик шароитларда улар ҳуқуқ  бузилишларига олиб келади. Бундай шароитларнинг мураккаб сифати уни эртадан аниқлашга комплексли ва изчил турда муносабатни талаб қилади 

2.  Комплексли  психо  –  педагогик  диагностика  –  бу  боланинг  ёқимли  ва ёқимсиз  томонларини уларнинг сабабларини аниқлашга,  шунингдек амалий вазифаларни ечишга болани хар томонлама  ривожлантиришга  ва  педагогик жараённинг  натижаларини  орттиришга  қаратилган  болани  ва  хар томонлама  анализлаш бўлиб топилади. 

Аниқлашнинг бундай тушунчаси:  

1.  Педагог ва психологларнинг ўзаро бирга ишлашишини англатади. 

2.  Мутахассиснинг бола ҳақидаги,  унинг  микросоциуми  ва  унга  тасир қилувчи педагогик жараён ҳақидаги билимларини тўлиқ бойитади. 

3.  Боланинг ижобий томанларга суянади. 

4.  Фақатгина камчиликларни очиб қўймасдан. 

5.  Фақат  педагогик  жараннинг  сифатини  орттиршга  эмас,  болани  ҳар  томонлама ривожлантиришнинг сифатини орттиришга ёрдам беради.  

Шунингдак  комплексли  диагностика  тўшри  ташкил  қилинган  шароитда  оиладаги тарбиянинг ва болалар боғчаси ва мактабдаги ўқув тарбия жараёнининг сифатига қараб боланинг ривожланиш билимлилик ва тарбия даражасига ёрдам қилади.  

  Комплексли турда белгиларини  аниқлашнинг  мақсади  болаларнинг  ижтимоий иқтисодий қаровсиз қолиш шаройитининг белгилари ва кўринишларини эртадан аниқлаш бўлиб топилади. 

  Болаларнинг  ижтимоий  педагогик  қаровсиз  қолиши  шароитининг  аниқланган аҳамиятли белгилари: 

1.  Мосемас  турдан  ўзига  баҳо  бериш  ва  талабларнинг  даражасига кўраинадиган «мен» образининг бузулиши  

2.  Дустлари  томонидан  кабул  килинмаслиги  (айриб куйишлари)ташлаши,(каторга  кушмаслиги) ота-онаси  томонидан четланишида куринадиган куйи ижтимоий статуси. 

3.  Ижтимоий  педагогик  таъсир  қилишининг  ривожланишдаги  сайклдсизор бурилишига бошлиқ фаолиятдаги қийинчиликлар. 

4.  Ўзини жамиятлик шароитларга муофиқ тутмаслиги. 

5.  Педагоглар ва ота – оналар ўзларини қўпол тутиши ва авторитор бўлиши. 

   Мактабгача ёшдаги мактаб ўқувчиларида: 

  А) ўйин қобилияти комплекснинг тўлиқ ривожланмаслиги 

  Б) ўйин жараёнида ўртоқлари билан муносабат қила олмаслик  қийинчилиги. 

  В) Сюжетлик – ролли ва яратувчанлик ўйнларга қатнашмаслиги. 

  Г) Мактабга ўқишга бўшанг. 

  Д) Оиладаги тинчсизлик. 

   Кичик ёшдаги мактаб ўқувчиларида: 

  А) ўқиш мотивларининг қизиқарли эмаслиги, ўқишга интилиши    йўқлиги. 

  Б) улгурмовчилик.   В) Асосий ўқув қобилиятининг шакилланиши; 

  Г) эмоционал шахсий муносабатнинг ривожланмаслиги ўқитувчилар    билан фаолият муносабатларининг босимлиги. 

  Д) Мактабдаги тинчсизланиш. 

  Комплексли  диагностика  механзми  кўп  босқичли,  изма  –  из  ва  узлуксиз турда олиб борилади. Бўндан ташқари боланинг шаройитларини, аниқлаш учун ҳар ҳил усуллар фойдаланилади. Буларнинг ичида Р.Кетталънинг якка савол жавоблари 8 – 10, 10 – 12 ёшдаги болаларга аталган. 

  Д.Векслернинг интелектни ўлчаш шкаласи 5 –  16  ёшдаги  болаларга башишланган. Шунингдек М.Люшернинг боланинг сезгирлик  шаройитини аниқлайдиган тестин П.Т.Хоментаускаснинг расмлар  ёрдамида ойланинг аҳволини аниқлашга бўшлиқ усулларни ва бошқаларни кўрсатиш мумкин. 

 Педагоглар  томонидан  фойдаланиладиган  усулларнинг  орасида  психо  – педагогик  эксперт  аҳамиятли  рол  бажаради. Экспертларини  ўтказганда  турмиш шароитлари танланиб олинади. 

 Эртакларнинг,  тимсолларнинг  сюжетлари  фойдаланилади.  Ҳаётдан  олинган воқеалар белгили ўрин тутади.  

Усулларнинг орасида педагогнинг болалар билан муносабатининг касбий якка хусусиятлари ва стилининг комплексли – экспресс  диагностикаси  методини,  оиладаги шароитининг, оиладаги тарбиянинг ҳусусиятларнинг ва ота – оналарнинг болаларга муносабатининг  комплексли  –  экспрксс  диагностикаси  методини  атаб  кўрсатиш лозим.  Шунга  бошлиқ бу йўналишдаги тадқиқотларда ижтимоий  коммуникативлик компонентли савол – жавоб бериш аҳамиятга эга бўлади. Бундай савол – жавоблар қўйидагича бўлиши мумкин. 

1.  Агар  сухбат  вақтида  кутилмаганда  узоқ  уйсизлик  пайдо  бўлса,  унда  у шаройитдан  чиқиш  учун  менинг  фикиримга  тўғриси  ҳеч  нарса келмайди. 

2.  Мен  бошқаларнинг  ўзимга  қараганда  муавффақиятли  эканлигини  кўриб ўзимга ранжийман. 

3.  Мен  кўпчиликнинг  диққат  марказида  бўлишни  хохлайман.  Мен 

бошқалар билан бирдан дўстлашиб кета олмайман. 

4.  Менга нима ишлаш кераклигини айтганда енгил бўлади  

5.  Мен ўзим ҳаққимда бошқаларнинг нима ўйлашига аҳамият бераман. 

6.  ечимлар қабул қилганда мен мақул ва номақул нарсаларнинг ҳаммасини ўйлаб кўраман. 

7.  Умуман  олганда  мен  сабирлиман  ва  оддий  нарсаларга  бирдан  жахил қилайман. 

  Бундай савол жавоблар одамнинг асосий мақсадларини ўзини  тутишдаги хусусиятларини ота – онанинг педагогларнинг болалар билан ўқув тарбия ишларни олиб боришдаги ишларини фарқларини ва  бошқаларни  аниқлашга ва шундан келиб чиқиб вазифалар белгилашга имкон беради. 


Оилада  ота  –  оналарга  болалар  тарбиясига  ёрдам  кўрсатиш  мақсадида уларни ўқитиш дастурлар ишлаб чиқилди. Ижтимоий  педагогик  ёрдамга  мухтож оилаларни  ижтимоий  педагогик  диагностика  асосида  аниқлаб  уларга  реал  ёрдам кўрсатиш  яъни  оилада  валеологик  саломат  турмуш  тарзини  шакиллантириш  ва болаларга  тўғри  тарбия  бериш  мақсадга  мувофиқ  бўлиб  топилади.  Сабаби  оила тарбиясида асосан оила диагностикаси аҳамиятли ўрин тутади. Ҳар бир оиланинг  зарурликларини инобатга  олган  ҳолда  уларга ижтимоий педагогик  ёрдам  беришда махсус амалий ишлар (спетспрактикум) катта аҳамиятга эга бўлади. 

Оилада  саломат  турмуш  таризини  саҳлашга  қаратилган  ота  –  оналарнинг педагогик психологик таёргарлигига бўлган зарурликни диагностика қилиш бўйича махсус амалий иш қўйидагича амалга оширилади: 

-  мақсадни  белгилаш  яъни  оиладаги  эришилган  ютўқларни  аниқлаб  уларга суянган  ҳолда  ота  –  оналарининг  яна  қандай  имкониятларига эга эканлигини ҳамда қандай ёрдамга мухтож эканлигини белгилаш: 

- ҳаракатлар алгоритми, яъни ота–оналар орасида оила  диагностикасини ўрнатишга тегишли анкеталар тарқатиш уларга жавоблар олиш анализ қилиш ва яна бошқалар. 

-  диагностика  асосида  педагогик  концилиумлар  ташкил  қилиш  педагогик фаолиятини  ташкил  қилиш,  педагогик  фаолиятини  амалга  ошириш  режаларини  тузиш ишлари амалга оширилади. 


Оила диагностикасини амалга оширишда оила ва ундаги  муносабатларнинг психологик  шароитини  мухитини  урганишга  тегишли  типик  оила  турмуши  оила ташвишлари  анализи  оиланинг  кинетик  шароиити  номли махсус тест ишларини утгазиш сингари методлардан фоидаланиш мумкин. У боланинг ўз оиласи аъзоларига муносабатини аниқлашга, унинг оиладаги ўрнини билишга, бошқа оила аъзолари билан ўзаро муносабатларини аниқлашга ёрдам беради.   

